
తెలంగాణతెలంగాణ

- జయభేరి, హైదరాబాద్ :
జనవరి 20 నుంచి వరల్డ్  ఎకనామిక్ ఫోరమ్ వేదిక 
దావోస్2025 పర్యటన నేపథ్యంలో రాష్ట్రంలో పెట్టు -
బడుల సమీకరణ, వాటి పురోగతి తదితర అంశాలపై 
పరిశ్రమలు, ఐటీ శాఖ మంత్రి శ్రీధర్ బాబు, సీఎం 
సలహాదారు వెం నరేందర్ రెడ్డి, ఉన్నతాధికారులతో 
సమావేశంలో ముఖ్యమంత్రి సమీక్షించారు. పెట్టు బ-
డులకు గమ్య స్థా నంగా ఇప్పటికే తెలంగాణ దేశంలో 
అందరి దృష్టిని ఆకర్షిస్తుందని ముఖ్యమంత్రి అన్నారు. 
దేశ విదేశాల్లో  పేరొందిన కంపెనీలు భారీగా 
పెట్టు బడులు పెట్టేందుకు రాష్ట్రంలో అనుకూలమైన 
వాతావరణముందని అభిప్రాయపడ్డా రు. గత ఏడాది 
ప్రభుత్వంతో ఒప్పందం చేసుకున్న ఏయే కంపెనీలు  
రాష్ట్రంలో కార్యకలాపాలను ప్రారంభించాయి.. అవి  

ఏయే దశలో ఉన్నాయని ముఖ్యమంత్రి అధికారులను 
అడిగి తెలుసుకున్నారు.  గత ఏడాది  దావోస్ లో 
జరిగిన వరల్డ్  ఎకనమిక్ ఫోరమ్  సదస్సులో  చేసు-
కున్న ఒప్పందాలతో రాష్ట్రా నికి రూ.40,232 కోట్ల 
పెట్టు బడులు  వచ్చాయి. 14 ప్రముఖ కంపెనీలు 
రాష్ట్రంలో పెట్టు బడుల కు ముందుకు రాగా, దాదాపు 
18 ప్రాజెక్టు లకు ఒప్పందాలు కుదిరాయి. వీటిలో 
దాదాపు 17 ప్రాజెక్టు లు ప్రారంభమయ్యాయని 
అధికారులు సీఎం రేవంత్ రెడ్డికి వివరించారు. 
పది ప్రాజెక్టు లు వివిధ దశల్లో  వేగం పుంజుకున్నా-
యని, ఏడు ప్రాజెక్టు ల అమలు ప్రారంభ దశలో 
ఉందని తెలిపారు. కంపెనీల వారీగా పురోగతిని  
మంత్రి శ్రీధర్ బాబుతో  చర్చించిన ముఖ్యమంత్రి 
ప్రజా పాలనా  తొలి ఏడాదిలో రాష్ట్రా నికి భారీగా 

పెట్టు బడులు వచ్చాయని సంతృప్తి వ్యక్తం చేశారు. 
ముఖ్యమంత్రి రేవంత్ రెడ్డి జనవరి 16 నుంచి 19 
వరకు సింగపూర్, 20 నుంచి 22 వరకు దావోస్ లో 
పర్యటించనున్నారు. సీఎం ప్రజా పాలనా తో పాటు 
మంత్రి శ్రీధర్ బాబు గారు, పరిశ్రమల శాఖ ఉన్నతా-
ధికారులు ఈ పర్యటనలో ఉంటారు. సింగపూర్ లో 
స్కిల్ యూనివర్సిటీతో ఒప్పందాలతో పాటు ఇతర 
పెట్టు బడులకు సంబంధించి సంప్రదింపులు జరుపు -
తారు. దావోస్ లో వరల్డ్  ఎకనామిక్ ఫోరమ్  వార్షిక 
సదస్సులో పాల్గ ొంటారు. ఈ ఆరు రోజుల పర్యటన-
కు సంబంధించిన షెడ్యూలుతో పాటు, అక్కడ జరిగే 
సదస్సులు, వివిధ పరిశ్రమల ప్రతినిధులతో ఏర్పాటు 
చేసిన సమావేశాల ప్రణాళికను అధికారులు ముఖ్య -
మంత్రి కి వివరించారు. 

రాష్ట్ర  ప్ర భుత్వం అమలు 
చేస్తు న్న పారిశ్రా మిక 
విధానం అందరినీ 
ఆకర్షి స్తుం దని 
ముఖ్యమంత్రి  రేవంత్ రెడ్డి  
ధీమా వ్యక్తం  చేశారు. తొలి 
ఏడాదిలోనే రాష్ట్ర  
ప్ర భుత్వం అమలు చేసిన 
పథకాలు, అభివద్ది  
పనులన్నీ తెలంగాణను 
బలమైన ఆర్థి క వ్యవస్థ గా 
నిలబెట్టా యని అన్నారు. 
ఫ్యూచర్ సిటీగా 
వెలుగొందుతున్న 
హైదరాబాద్ సిటీలో ఉన్న 
సానుకూలతలను ప్ర పంచ 
వేదిక పై పరిచయం 
చేసేందుకు సన్నద్ధంగా 
ఉండాలని ముఖ్యమంత్రి  
అధికారులను 
ఆదేశించారు. 

పాఠకులకు, ప్రకటనకర్తలకు, ఏజెంట్ల కు, 
శ్రేయోభిలాషులకు సంక్రాంతి శుభాకాంక్షలు.

సంక్రాంతి సందర్భంగా నేడు (14-01-2025) 
మా ఆఫీస్ కు సెలవు. కావున బుధవారం (15-01-2025) 

సంచిక వెలువడదు. పునర్దర్శనం గురువారం. 
మోతె రఘు తిరుపతి రెడ్డి, సిఎండి, జయభేరి దినపత్రిక

పండుగ పూటా 
ప్రజాసేవలోనే..
g	 సంక్ర ాంతి వేడుకలకు కుటుంబ సమేతంగా 

సొంతూరుకి సీఎం
g	 క్ష ణం తీరిక లేకుండా అభివృద్ధి
g	 సంక్షే మ కార్యక్ర మాలకు హాజరు
g	 సీసీ రోడ్లు , పాఠశాల భవనాలు, విద్యుత్ సబ్ స్టే షన్‌ల 

నిర్మాణ పనులకు శంకుస్థా పన చేసిన సీఎం
g	 మహిళల స్వయం ఉపాధికి ఈ-ఆటోలు అందజేత
g	 అంగన్వాడీ కేంద్రా ల్లో  పిల్ల ల మానసిక వికాసానికి కేర్ 

అండ్ గ్రో  సంస్థ తో ఒప్పందం

ప్రారంభమైన 
మహా కుంభమేళా
త్రివేణి సంగమం వద్ద తొలి రోజు 50 లక్షల 

మందికిపైగా భక్తు లు పుణ్యస్నానాలు
- జయభేరి, లక్నో, జనవరి 13:

ఉత్తరప్రదేశ్‌   లో మహా కుంభమేళా   ప్రారంభమైంది. తొలి రోజు ఉదయం గంగా   
యమునా   సరస్వతి   నదులు   కలిసిన త్రివేణి సంగమం వద్ద దాదాపు 50 లక్షల మంది -
కిపైగా భక్తులు పుణ్యస్నానాలు చేశారు. ప్రపంచంలోనే అత్యధిక మంది సమ్మేళనమైన 
కార్యక్రమంగా ఈ మహా కుంభమేళా 

యువతతోనే 
అభివృద్ధి  చెందిన 

దేశంగా భారత్
- జయభేరి, న్యూఢిల్లీ:

యువత ప్రోద్భలంతో సామాజికంగా సాం-
స్కృతికంగా సాధికరత సాధించి భారత్ 
అభివృద్ధి చెందిన దేశంగా నిలుస్తుందని 
ప్రధాని మోదీ ఆశాభావం వ్యక్తం చేశారు. 
వికసిత్ భారత్ యంగ్ లీడర్స్ డైలాగ్’ లో 
ఈ మేరకు ప్రధాని మోడీ మాట్లాడా రు. 

దేశ యువత సామర్థ్ యాలు భారత్‌ను 
అభివృద్ధి చెందిన దేశంగా నిలు-

పుతాయి. అభివృద్ధి చెందిన 
భారత్ ఆర్థికంగా వ్యూహా -
త్మకంగా సామాజికంగా 
సాంస్కృతికంగా సాధిక -
రత పొందుతుంది అని 
మోదీ అన్నారు.

మహాకుంభమేళకు మహాకుంభమేళకు 
వైరస్ ముప్పువైరస్ ముప్పు2

...మిగతాది 2 లో



లక్నో, జనవరి 13:
ప్రయాగ్‌రాజ్‌లో మహా కుంభ మేళా వేడుక 
ఘనంగా ప్రారంభమైంది. త్రివేణీ సంగమ 
క్షేత్రంలో పవిత్ర స్నానమాచరించేందుకు 
లక్షలాది మంది భక్తు లు తరలి వచ్చారు. పుష్య 
మాసం పౌర్ణమి రోజున ఈ మహా కుంభ మొదలు 
కావడం మాత్రమే కాదు ఈ రోజు మొదటి రాజ 
స్నానం. ఈ సందర్భంగా భక్తు లు పుణ్యస్నానాలు 
ఆచరిస్తున్నా రు. ఈ కుంభమేళాలో సాధువుల 13 
అఖాడాలు కూడా పాల్గొ ననున్నాయి. 
పంచంలోనే అతిపెద్ద ఆధ్యాత్మిక వేడుక అయిన 
ఈ మహా కుంభ 45 రోజుల పాటు సాగనుంది.. 
పిబ్రవరి 25 వ తేదీన మహా శివరాత్రి రోజున రాజ 
స్నానంతో ఈ వేడుక ముగుస్త ుంది. ఈ వేడుకలో 
పాల్గొ నేందుకు దేశం నలుమూల నుంచయి 
మాత్రమే కాదు విదేశాల నుంచి కూడా భక్తు లు 
వస్తా రని గంగా, యమునా, సరస్వతీ నదుల 
సంగమ ప్రదేశంలో పవిత్ర స్నానం ఆచరిస్తా రని 
భావిస్తున్నా రు. దీంతో భక్తు లకు ఎటువంటి 
అసౌకర్యం కలగకుండా తగిన ఏర్పాట్లు  చేసింది 
యుపీ సర్కార్.

రెండు నెలల నుంచి ఏర్పాట్లు

 ప్రపంచస్థా యిలో ప్రత్యేక వేడుకగా కుంభమేళాను 
నిర్వహించేందుకు ముమ్మరంగా ప్రయత్నిస్తోంది. 
రెండు నెలలుగా రాత్రింబవళ్లు  కార్మికులు ఇక్కడి 
ఏర్పాట్లు  చూస్తున్నారు. వివిధ దేశాల భక్తులు వచ్చే 
అవకాశం ఉందన్న అంచనాలతో ఏర్పాట్లను కూడా 
అదే స్థా యిలో చేస్తున్నారు. ఇదంతా ఓకే కానీ ఈ 
సమయంలో ఉరుములు లేని పిడుగులా ఓ వార్త ప్ర-

జలను ఆందోళనకు గురిచేస్తోంది.  కోట్లా ది మంది 
భక్తులు ఒకేచోటకు చేరే మహా కుంభమేళా సమయం 
దగ్గరయ్యేకొద్దీ ఈ కలవరం తీవ్రం అవుతోంది. 
చైనాలో వైరస్ ... ఈ మాట వినిపిస్తే ప్రపంచ దేశాలు 
ఉలిక్కిపడుతున్నాయి. కరోనా ప్రపంచానికి మిగి-
ల్చిన చేదు జ్ఞా పకాలు అందుకు కారణం. ఇప్పుడు 
హెచ్ఎంపీవీ వైరస్ తెరపైకి వచ్చింది. కుంభమేళాకు 
సంబంధించి కలవరానకి కారణం ఈ వైరస్. ఇప్పటికే 
కర్ణా టకలో రెండు, చెనన్ైలో రెండు, గుజరాత్ లో ఒక 
కేసు నమోదవ్వడం భయాన్ని పెంచుతోంది. చిన్న 
పిల్లలు, వృద్ధు లకు హెచ్ఎంపీవీ వైరస్ త్వరగా సోకు-
తుందని డాక్టర్లు  చెపుతున్నారు. 
వైరస్ లక్షణాలు కూడా ఇంచుమించు కరోనాను 
పోలి ఉంటున్నాయని వార్తలు వస్తున్నాయి. ఈ 
సమయంలో సుమారు 45 రోజుల పాటు సాగనున్న 
మహా కుంభమేళా ఇప్పుడు రకరకాల భయాలకు 
కారణం అవుతోంది. మహాకుంభమేళాకు ఉత్తరప్ర-
దేశ్ సర్కార్ భారీ ఏర్పాట్లు  చేసింది. అందుకోసం 
రూ.7,500 కోట్లు  ఖర్చు చేసిందట. ఈ వేడుకలో 
పాల్గొ నేవారి సంఖ్యను లెక్కించడానికి అత్యాధునిక 
టెక్నాలజీని వినియోగించనున్నారు. భక్తులకు తా-
త్కాలిక వసతి కల్పించేందుకు 1.6 లక్షల టెంట్లు , 
సుమారు ఒకటిన్నర లక్షల మరుగుదొడ్లు  ఏర్పాటూ 
చేస్తున్నారు. ఇదే సమయంలో భక్తులకు, పర్యాటకు-
లకు ఇబ్బందులు తలెత్తకుండా సుమారు 10 వేల 
బోట్లను సిద్ధం చేస్తున్నారు. ప్రపంచం నలుమూలల 
నుంచి 40 కోట్ల మంది భక్తులు ప్రయాగ్ రాజ్ కు 
వచ్చే అవకాశం ఉందని అంచనా. 12 ఏళ్లకోసారి 
జరిగే ఈ కుంభమేళాలో పుణ్యస్నానాలు ఆచరించా-
లని వచ్చే కోట్లా ది మంది భక్తుల్లో  పెద్దవారు ఎక్కువ-

గా ఉండే అవకాశం ఉంది. ప్రపంచం నలుమూలల 
నుంచి సుమారు 40 కోట్ల మంది ఒకే ప్రదేశానికి 
వచ్చి వెళ్లనుండటం.. సరిగ్గా  ఇదే సమయంలో హె-
చ్ఎంపీవీ ఆందోళన కలిగిస్తుండటమో ఈ విషయం 
ఇప్పుడు తీవ్ర చర్చనీయాంశంగా మారింది. కుంభ-
మేళాకు వచ్చే ప్రతీ భక్తుడికీ ఈ వైరస్ ఉందా లేదా 
అని పరీక్షించి పంపడం ప్రాక్టికల్ గా సాధ్యమవు-
తుందా..? అలాకానిపక్షంలో అన్ని దేశాల నుంచీ 
ప్రజలు రావడం వల్ల వైరస్ వ్యాప్తి ఏ స్థా యికి చేరు-
కుంటుంది..? కోవిడ్ సమయంలోనూ మొదట్లో  లైట్ 
తీసుకున్నా, తర్వాత వణికించేసింది కదా..? అలా అని 
ఈ కుంభమేళాను వాయిదా వేసే పరిస్థితి ఉండదు 
కదా..? వంటి ప్రశ్నలు ఇప్పుడూ నెట్టింట వైరల్ గా 
మారుతున్నాయి. మరి ఇంత క్లిష్టమైన పరిస్థితులుగా 
మారినట్లు  చెబుతున్న వేళ.. మహా కుంభమేళా నిర్వ-
హణ - హెచ్ఎంపీవీ వ్యాప్తిని అడ్డు కోవడం వంటి విష-
యాల్లో  కేంద్ర, యూపీ రాష్ట్ర ప్రభుత్వాలూ ఎలాంటి 
నిర్ణయాలు, మరెలాంటి జాగ్రత్తలు తీసుకుంటాయ-
నేది ప్రశ్నార్ధకమే.కుంభమేళా ఏర్పాట్లను మాత్రం ఓ 
రేంజ్ లో చేస్తున్నారు. రహదారుల వెడల్పు నుంచి 
సంగమ ఘాట్ల సుందరీకరణ వరకు అధికారులు 
ప్రత్యేక శ్రద్ధ తీసుకున్నారు. మొత్తం ప్రభుత్వ యం-
త్రాంగమంతా మహా కుంభమేళా నిర్వహణలో తల-
మునకలయ్యింది. ప్రధాని నరేంద్ర మోడీ తన మన్‌కీ 
బాత్‌లో మహాకుంభ మేళాను.. ఐక్యతా మహాకుంభ్‌ 
గా అభివర్ణించారు. ఆక్రమణలు, కోత కారణంగా 
సంగమం వద్ద గంగా నది 200 నుంచి 500 మీటర్ల 
వరకు తగ్గిపోయింది. 2024 ప్రారంభంలో అయోధ్య 
రామమందిర ప్రారంభోత్సవానికి చేసిన ఏర్పాట్లను 
మించి మహాకుంభ మేళాకు ఇప్పుడు ఏర్పాట్లు  

జరుగుతున్నాయి. మహాకుంభమేళాను హరిత 
మేళాగా నిర్వహించేందుకు ఏర్పాట్లు  చేశారు. ఎటు 
చూసినా పచ్చని చెట్లు , పూల మొక్కలతో సంగమ 
ప్రాంతాన్ని సర్వాంగ సుందరంగా తీర్చిదిద్దా రు. 3 
లక్షల మొక్కలను ఇక్కడ నాటారు. 12 కిలో మీటర్ల 
మేర అతిపెద్ద ఘాట్‌ను నిర్మించారు. మేళాకు వచ్చే 
భక్తుల మనసులు దోచుకునేలా సంగమ ప్రాంతం-
లోని లక్షా 50 వేల చదరపు అడుగుల విస్తీర్ణంలో 
రామాయణ, మహాభారతాల్లో ని పలు అంశాలతో 
కూడిన కుడ్య చిత్రాలు, తైలవర్ణ చిత్రాలను ఏర్పాటు 
చేస్తున్నారు. భక్తులకు స్వాగతాలు పలికే చిత్రాలు 
కూడా మనసును దోచుకునేలా చిత్రీకరిస్తున్నారు.
మహాకుంభమేళాకు కట్టు దిట్టమైన భద్రత కల్పిస్తున్నా-
రు. మొత్తంగా ఏడంచల్లో  భద్రతా ఏర్పాట్లు  చేశారు. 
స్థా నిక పోలీసులు 13 తాత్కాలిక పోలీసు స్టేషన్లను 
ఏర్పాటు చేశారు. దీంతో మొత్తం స్టేషన్ల సంఖ్య 57కు 
చేరింది. మహాకుంభమేళా జరిగే జిల్లా లోని గ్రామీణ, 
పట్టణ ప్రాంతాలు సహా విమానాశ్రయాలు, రైల్వే 
స్టేషన్‌, బస్టాం డ్ల వద్ద 23 తనిఖీ కేంద్రాలను ఏర్పాటు 
చేశారు. సాయుధ కానిస్టేబుళ్లు , 4 జాతీయ విపత్తు 
స్పందనా దళాలను, 21 కంపెనీల కేంద్ర సాయుధ 
పోలీసు బలగాలను మోహరిస్తున్నారు. ఒక్క రాష్ట్ర 
పోలీసులే 10 వేల మంది భద్రతా విధుల్లో  ఉండను-
న్నారు. మతపరమైన కార్యక్రమాల్లో  మహాకుంభమే-
ళా ప్రపంచంలో అతి పెద్దది. మహాకుంభమేళా పుష్య 
పౌర్ణమి తిథినాడు.. అంటే జనవరి 13న ప్రారంభం 
అవుతుంది. 45 రోజుల పాటు కొనసాగిన తర్వాత 
మహాశివరాత్రి అంటే ఫిబ్రవరి 26న ముగియనుంది. 
తొలి పవిత్ర స్నానాలు మకర సంక్రాంతినాడు ప్రారం-
భంకానున్నాయి.  

 

	  మొదటిపేజీ తరువాయి

ప్రారంభమైన మహా కుంభమేళా
రికార్డుల్ లో కి ఎక్కనుంది. ఈ కుంభమేళాకు దాదాపుగా 45 కోట్ల మందికిపైగా 
భక్తులు తరలివస్తారని నిర్వాహకులు అంచనా వేస్తున్నారు. ఇది అమెరికా, 
రష్యా దేశాల జనాభా కంటే కూడా ఎక్కువ కావడం గమనారహ్ం.కుంభమేళా 
ప్రతి పన్నేండేళ్లకు ఒకసారి జరుగుతుంది. అయితే ఇప్పుడు జరిగేది మహా 
కుంభమేళా. ఈ మహా కుంభమేళా 144 ఏళ్లకు ఒకసారి జరుగుతుంది. 
ఇవాళ ప్రారంభమైన కుంభమేళా ఫిబ్రవరి 26 వరకు కొనసాగనుంది. ఈ మహా 
కుంభమేళా ఉత్తరప్రదేశ్‌ సర్కారును ఆర్థికంగా ఎంతో బలోపేతం చేయనుంది. 
ఈ 45 రోజుల మహా కుంభమేళా నిర్వహణ కోసం యూపీ సర్కారు రూ.7 వేల 
కోట్ల బడ్జెట్‌ను కేటాయించింది.అయితే మహా కుంభమేళాకు రూ.7 వేల కోట్లు  
ఖర్చు చేస్తే.. యూపీకి ఆదాయం రూపంలో దాదాపు రూ.2 లక్షల కోట్లు  వచ్చే 
అవకాశం ఉన్నదని ఆర్థిక నిపుణులు అంచనా వేస్తున్నారు. ఒకవేళ భక్తులు 
45 కోట్ల మంది రాకపోయినా 40 కోట్ల మందే వచ్చినా.. ఒక్కో భక్తుడు రూ.5 
వేల చొప్పున ఖర్చు చేసినా రాష్ట్రా నికి రూ.2 లక్షల కోట్ల ఆదాయం సమకూరే 
అవకాశం ఉన్నదని వారు చెబుతున్నారు. ఇక భక్తులు రూ.10 వేల చొప్పున 
ఖర్చు చేస్తే మొత్తం రూ.4 లక్షల కోట్ల ఆదాయం సమకూరినా ఆశ్చర్యపోవా -
ల్సిన అవసరం లేదని తెలిపారు.కాగా 2019లో జరిగిన అర్థ కుంభమేళా ద్వారా 
రాష్ట్ర ప్రభుత్వానికి రూ.1.2 లక్షల కోట్ల ఆదాయం సమకూరినట్లు  ఉత్తరప్రదేశ్‌ 
ముఖ్యమంత్రి యోగీ ఆదిత్యనాథ్‌ చెప్పారు. ఆ కుంభమేళాకు 24 కోట్ల మంది 
భక్తులు వచ్చారు. ఐదేళ్ల క్రితం 24 కోట్ల మంది భక్తులు వస్తేనే రూ.1.2 లక్షల 
కోట్ల ఆదాయం వచ్చినప్పుడు.. ఈసారి 40 కోట్ల మంది కంటే ఎక్కువ భక్తులు 
వచ్చే అవకాశం ఉన్నందున రూ.2 లక్షల కోట్ల ఆదాయం రావడం అసాధ్యమేమీ 
కాదని ఎక్స్‌పర్ట్స్‌ చెబుతున్నారు.

పండుగ పూటా 
ప్రజాసేవలోనే..
g	 సీసీ రోడ్లు , పాఠశాల భవనాలు, విద్యుత్ సబ్ 

స్టే షన్‌ల నిర్మాణ పనులకు శంకుస్థా పన చేసిన 
సీఎం

g	 మహిళల స్వయం ఉపాధికి ఈ-ఆటోలు అందజేత
g	 అంగన్వాడీ కేంద్రా ల్లో  పిల్ల ల మానసిక వికాసానికి 

కేర్ అండ్ గ్రో  సంస్థ తో ఒప్పందం

- జయభేరి, నారావారిపల్లె , జనవరి 13 :
సంక్రాంతి పండుగకు కుటుంబ సమేతంగా స్వగ్రామం నారావారిపల్లె వెళ్లిన 
సీఎం చంద్రబాబు అక్కడా తీరిక లేకుండా ప్రజాసేవా కార్యక్రమాల్లో  నిమగ్నమ-
య్యారు. సాధారణ రోజుల్లో  పాలన వ్యవహారాల్లో  బిజీబిజీగా ఉండే సీఎం చంద్ర -
బాబు పండుగ పూట కూడా ఏమాత్రం విశ్రాంతి లేకుండా గడిపారు. ఉదయం 
స్థా నిక నేతలతో కలిసి సంక్రాంతి వేడుకల్లో  పాల్గొ న్న అనంతరం సొంతగ్రామం 
నుంచి చంద్రగిరి మండలంలోని వివిధ గ్రామాలకు అవసరమైన రోడ్లు , విద్యుత్ 
కేంద్రాలు, పాఠశాల భవనాలు వంటి పలు అభివృద్ధి కార్యక్రమాలకు అధికారు -
లతో కలిసి శంకుస్థా పన చేశారు.
నాణ్యమైన నిత్యవసరాలకై ఒప్పందం
మహిళా సంఘాలకు చౌకైన, నాణ్యమైన నిత్యావసర సరుకులు అందజేసేందు -
కు ఈజీ మార్ట్ సంస్థతో ప్రభుత్వం ఒప్పందం చేసుకుంది. ఈ సందర్భంగా ఈజీ 
మార్ట్ ద్వారా పలువురు మహిళలు అవగాహన కలిగేలా ఆన్లైన్‌లో నిత్యవసర 
సరుకులు కొనుగోలు చేశారు. మొత్తం ఎన్ని మార్టు లు ఉన్నాయని మార్ట్ ప్రతిని-
ధులను సీఎం ప్రశ్నించగా.. ప్రస్తుతానికి కుప్పంలో ఈజీ మార్ట్ కార్యకలాపాలు 
నిర్వహిస్తున్నామని, త్వరలో తిరుపతి జిల్లా  అంతటా మార్టు ల ఏర్పాటు చేస్తామని 
చెప్పారు. అనంతరం వివిధ గ్రామాలకు చెందిన 15 మంది మహిళలకు స్వయం -
ఉపాధి నిమిత్తం సబ్సిడీతో ఎలక్ట్రిక్ ఆటోలు పంపిణీ చేశారు. ఈ-ఆటోల ద్వారా 
నెలకు ఆయిల్ రూపంలో రూ.12 వేల వరకూ ఆదా అవుతుందని సీఎంకు అధి -
కారులు వివరించారు. అంగన్వాడీ కేంద్రాల్లో ని పిల్లల్లో  100 శాతం శారీరక, 
మానసిక, ప్రవర్తనా సంసిద్ధత తీసుకొచ్చేందుకు కేర్ అండ్ గ్రో సంస్థతోనూ 
ఒప్పందం కుదుర్చుకున్నారు. ఈ కార్యక్రమంలో మంత్రి నారా లోకేష్ కూడా 
పాల్గొన్నా రు. ప్రస్తుతం ప్రయోగాత్మకంగా నారావారిపల్లె పరిధిలోని 8 అంగ-
న్వాడీ కేంద్రాల్లో  దీన్ని అమలు చేయనున్నారు. ఈ కార్యక్రమాన్ని కుప్పంలో 
ప్రారంభించగా తల్లు లు, అంగన్వాడీ టీచర్లు  సంతృప్తిగా ఉన్నారని, చిన్నారులు 
కూడా యాక్టివ్‌గా వున్నారని సీఎం అన్నారు.

లాస్ ఏంజిల్స్ లో ఆగని కార్చిచ్చు.. 
24కు చేరిన మృతుల సంఖ్య

- జయభేరి, లాస్ ఏంజిల్స్, జనవరి 13:

అగ్రరాజ్యం అమెరికాలోని లాస్ ఏంజిల్స్ లో కార్చిచ్చు కొనసాగుతూనే ఉంది. ఈ ప్ర-
మాదంలో మృతుల సంఖ్య 24కు చేరింది. మరో 16 మందికి పైగా తప్పిపోయారు. ఇప్ప-
టివరకు వందల ఇండ్లు  మంటల్లో  పూర్తిగా దగ్ధమయ్యాయి. ఇటీవల లాస్ ఏంజిల్స్ లోని 
అత్యంత సంపన్నులు నివసించే ప్రాంతంలో కార్చిచ్చు చెలరేగిన సంగతి తెలసిందే. 
భారీగా గాలులు వీస్తుండటంతో పెద్ద ఎత్తున మంటలు వ్యాపిస్తున్నాయి.ఈ కార్చిచ్చును 
ఆపేందుకు అగ్నిమాపక సిబ్బంది తీవ్రంగా శ్రమిస్తోంది. ప్రస్తుతం సహాయక చర్యలు 
కొనసాగుతున్నాయి. మంటలు ఇంకా వ్యాపిస్తుండటంతో విధ్వంసకర పరిస్థితులు 
ఉన్నాయని అధికారులు తెలిపారు. బలమైన గాలులు బుధవారం వరకు ప్రమాదాన్ని 
తీవ్రతరం చేసే అవకాశం ఉందని నేషనల్ వెదర్ సర్వీస్ వెల్లడించింది. రెడ్ ఫ్లా గ్ హె-
చ్చరికలను జారీ చేసింది. గంటకు 80 కి.మీ నుంచి 113 కి.మీ వరకు గాలులు వీస్తా-
యని అంచనా వేసింది. దీంతో మంగళవారం అత్యంత ప్రమాదకరమైన పరిస్థితులు 
ఉందొచ్చని పేర్కొంది.

g	 గ్రా మ సభలోనే లబ్ధి దారుల ఎంపిక, అనుమతి పత్రా ల 
మంజూరు

g	 సంక్షే మ పథకాల అమలులో ఇందిరమ్మ కమిటీలది 
కీలకపాత్ర

- జయభేరి, హైదరాబాద్:

రైతు భరోసా, ఇందిరమ్మ ఆత్మీయ భరోసా, ఇందిరమ్మ ఇల్లు , కొత్త రేషన్ 
కార్డు ల పంపిణీ నాలుగు పథకాలపై ఖమ్మం, భద్రాది జిల్లా  ల అధికారులు, 
ప్రజా ప్రతినిధుల సమావేశంలో డిప్యూటీ సీఎం భట్టి విక్రమార్క మల్లు  
మాట్లాడా రు. దేశంలో ఎక్కడా లేనివిధంగా తెలంగాణ రాష్ట్రంలో సంక్షేమ 
పథకాలు అమలవుతున్నాయని ఆయన అన్నారు. ఇప్పటికే ఇచ్చిన హామీ 
మేరకు మహిళలకు ఉచిత బస్సు రవాణా, 500 కే గ్యాస్ సిలిండర్, 
రాజీవ్ ఆరోగ్య శ్రీ పరిమితిని 10 లక్షలకు పెంచడం, యంగ్ ఇండియా 

ఇంటర్నేషనల్ స్కూల్స్ నిర్మాణం, హాస్టల్ విద్యార్థు లకు 40 శాతం డైట్, 
200% కాస్మోటిక్స్ చార్జీలు పెంచడం, వరి ధాన్యానికి 500 బోనస్ వంటి 
చారిత్రాత్మక పథకాలు ఈ రాష్ట్రంలో అమలు అవుతున్నాయి అన్నారు. 
వీటితోపాటు ఈ సంక్రాంతి నుంచి అతి ముఖ్యమైన రైతు భరోసా, ఇంది-
రమ్మ ఆత్మీయ భరోసా, ఇందిరమ్మ ఇల్లు , కొత్త రేషన్ కార్డు ల మంజూరు 
వంటి నాలుగు పథకాలను రాష్ట్ర ప్రభుత్వం అమల్లో కి తెస్తుంది అన్నారు. 
ఈ నాలుగు పథకాల అమలుకు సుమారు 40 నుంచి 45 వేల కోట్ల అధిక 
భారం రాష్ట్ర ఖజానాపై పడుతుంది అన్నారు. ఎన్ని ఆర్టిక ఇబ్బందులు ఉన్న-
ప్పటికీ ప్రజల సంక్షేమం కోసం ప్రజా ప్రభుత్వం ఇచ్చిన మాట మేరకు 
ముందుకు వెళుతుంది అన్నారు.
ఇందిరమ్మ ఇళ్ల నిర్మాణానికి 22,500 కోట్లు , ఇందిరమ్మ ఆత్మీయ 
భరోసా కు 2000 కోట్లు , రైతు భరోసా కు 19 వేల కోట్లు  చొప్పున ఖర్చు 
చేసుకుంటూ ముందుకు పోతామని తెలిపారు. ఈ నాలుగు కొత్త పథకాల 

అమలులో ఎక్కడ ఎవరికి సందేహాలు అవసరం లేదని అన్నారు. లబ్ధిదా-
రుల ఎంపిక, అమలుకు సంబంధించి  విధి విధానాలు లోతుగా చర్చిం-
చిన తర్వాతే రాష్ట్ర క్యాబినెట్ ప్రకటన చేసిందని తెలిపారు. వ్యవసాయ 
యోగ్యమైన భూములన్నిటికీ పరిమితి లేకుండా ఎకరాకు సంవత్సరాని-
కి 12 వేల రూపాయల చొప్పున రైతుల ఖాతాలో జమ చేస్తాం అన్నారు. 
ఆర్ ఓ ఎఫ్ ఆర్ పట్టా లు పొందిన రైతులకు కూడా ఈ పథకం వర్తిస్తుంది 
అన్నారు. రెవెన్యూ రికార్డు ల ఆధారంగా, వ్యవసాయ శాఖ రైతు భరోసా 
పథకాన్ని అమలు చేస్తుందని తెలిపారు. ఉపాధి హామీ పథకంలో జాబ్ 
కార్డు  తీసుకున్న కుటుంబం కనీసం 20 రోజులు పని చేసి ఉండి సెంటు 
భూమి కూడా లేని వ్యవసాయ కూలీలకు ఇందిరమ్మ ఆత్మీయ భరోసా 
పథకం అందుతుందని తెలిపారు. రేషన్ కార్డు లు, ఇందిరమ్మ ఇళ్లకు 
సైతం పూర్తిగా అర్హు లనే ఎంపిక చేస్తాం అన్నారు. ఇచ్చిన మాట మేరకు 
దేశ చరిత్రలో ఎక్కడా లేనివిధంగా రెండు నెలల వ్యవధిలో రైతు రుణమాఫీ 
కింద రైతుల ఖాతాల్లో కి 22 వేల కోట్లు  జమ చేసినప్పటికీ పెద్దగా ప్రచారం 
జరగలేదు. ఈ అనుభవాన్ని దృష్టిలో పెట్టు కుని ఈ నెల నుంచి అమలు 
చేయబోయే నాలుగు కొత్త పథకాలకు గ్రామ సభలు ఏర్పాటు చేసి 
అందరికీ తెలిసే విధంగా పథకాలు అందజేయాల్సిందిగా అధికారులను 
ఆదేశించారు.   గ్రామసభల్లో నే లబ్ధిదారుల ఎంపిక, ఖరారు జరుగుతుంది. 
గ్రామసభల్లో ని అర్హు లైన వారికి ఈ నాలుగు పథకాల అనుమతి పత్రాలు 
అధికారులు, ప్రజా ప్రతినిధులు అందజేస్తారు అని తెలిపారు. ప్రభుత్వ 
జీవో ప్రకారం సంక్షేమ పథకాలు అమలు అవుతున్నాయా లేదా అనేది 
ఇందిరమ్మ కమిటీలు పర్యవేక్షిస్తాయి, ఇందిరమ్మ కమిటీలు గ్రామాల్లో  
విస్తృతంగా పర్యటించాలి, సంక్షేమ పథకాల అమలులో వీరు కీలకం 
అని డిప్యూటీ సీఎం తెలిపారు. ఒక మండలాన్ని మూడు భాగాలుగా వి-
భజించుకుని గ్రామ సభలు నిర్వహించాలని సూచించారు. గ్రామ సభ 
నిర్వహణ సమయంలో మంచి వేదిక, మైక్ సెట్, అధికారులు, ఇందిరమ్మ 
కమిటీ సభ్యులు ఉండాలన్నారు. లబ్ధిదారుల గుర్తింపు, అర్హు ల జాబితా 
అన్నీ కూడా జిల్లా  ఇన్చార్జి మంత్రి ఆమోదం ఉండాల్సిందే అని తెలిపారు.
రైతు రుణమాఫీ పథకం కింద గ్రామంలో లబ్ధి పొందిన రైతుల పేర్లు , వారు 
పొందిన లబ్ధి నగదు మొత్తం వివరాలను ఒక ఫ్లెక్సీ పై వేసి గ్రామ సెంటర్లో  
ప్రదర్శించాలన్నారు. ఇదే తరహాలో రైతు భరోసా, ఇందిరమ్మ ఆత్మీయ 
భరోసా లబ్ధిదారుల పేర్లు , వారు పొందిన నగదు మొత్తాన్ని అందరికీ కని-
పించేలా పెద్ద అక్షరాలతో ఫ్లెక్సీలు ఏర్పాటు చేయాలని. మొత్తం మూడు 
పథకాలకు సంబంధించి మూడు ఫ్లెక్సీలు, విడివిడిగా పెద్దగా ఏర్పాటు 
చేయాలని అధికారులను ఆదేశించారు. ఈ పథకాల అమలులో కలెక్టర్లకు 
ఎలాంటి సందేహాలు ఎదురైనా జిల్లా  ఇన్చార్జి మంత్రితో మాట్లాడి  నివృత్తి 
చేసుకోవాలని సూచించారు.

మహాకుంభమేళకు మహాకుంభమేళకు 
వైరస్ ముప్పువైరస్ ముప్పు

నాలుగు సంక్షేమ పథకాలపై 
ఉప ముఖ్యమంత్రి భట్టి  సమీక్ష



రాష్ట్ర  ప్రజలకు సంక్రాంతి 
పండుగ శుభాకాంక్షలు
g	 నియోజకవర్గ  భారస పార్టీ  ఇంచార్జ్ వంటేరు 

ప్రతా ప్ రెడ్డి

- జయభేరి, గజ్వేల్, జనవరి 13 :

తెలంగాణ రాష్ట్ర ప్రజలకు గజ్వేల్ నియోజకవర్గ ప్రజలకు భోగి, 
సంక్రాంతి, కనుమ పండుగ శుభాకాంక్షలు తెలిపిన గజ్వేల్ 
నియోజకవర్గ ఇంచార్జ్ వంటేరు ప్రతాప్ రెడ్డి. ఈ సందర్భంగా 
వంటేరు ప్రతాపరెడ్డి మాట్లా డుతూ..  భోగభాగ్యాలతో ప్రజలం-
దరూ ఆనందలతో  సంతోషంగా సంక్రాంతి పండుగ జరుపు-
కోవాలని,ఈ సంక్రాంతి పండుగ ప్రజల జీవితాలలో వెలుగులు 
నింపాలని, ఆయురారోగ్యాలు అష్టఐశ్వర్యాలు భగవంతుడు ప్ర -
సాదించాలని, సిరిసంపదలతో తులతూగాలని, పాడి పంటలతో 
తెలంగాణ రాష్ట్రం సుభిక్షంగా ఉండాలని  భగవంతునితో కోరు -
కున్నారనీ తెలిపారు.

ప్రజలందరికీ సంక్రాంతి 
శుభాకాంక్షలు
g	 గౌడ సంఘం సిద్ధి పేట జిల్లా  అధ్యక్షు డు వెంకటేష్ 

గౌడ్

- జయభేరి, గజ్వేల్, జనవరి 13 :

తెలంగాణ రాష్ట్ర ప్రజలకు గజ్వేల్ నియోజకవర్గ ప్రజలకు భోగి, 
సంక్రాంతి, కనుమ పండుగ శుభాకాంక్షలు గౌడ సంఘం సిద్ధి -
పేట జిల్లా  అధ్యక్షుడు గుండుకాడి వెంకటేష్ గౌడ్ తెలిపారు. ఈ 
సందర్భంగా వారు మాట్లా డుతూ  భోగ భాగ్యాలతో ప్రజలంద-
రూ ఆనందలతో సంతోషంగా సంక్రాంతి పండుగ జరుపుకో -
వాలని, ఈ సంక్రాంతి పండుగ ప్రజల జీవితాలలో వెలుగులు 
నింపాలని, ఆయురారోగ్యాలు అష్టఐశ్వర్యాలు భగవంతుడు ప్ర -
సాదించాలని, సిరిసంపదలతో తులతూగాలని, పాడి పంటలతో 
తెలంగాణ రాష్ట్రం సుభిక్షంగా ఉండాలని భగవంతునితో కోరు -
కున్నారనీ తెలిపారు.

g	 సాంప్ర దాయబద్ధంగా   నిర్వహించిన 
సదర్ పటం కార్యక్ర మం

g	 తిగుల్ మాజీ సర్పంచ్ కప్పర భాను 
ప్ర కాష్ రావు

- జయభేరి, జగదేవపూర్, జనవరి 13 :

మండల పరిధిలోని తీగుల్ నర్సాపూర్ గ్రామంలోని 
శ్రీ ప్రసిద్ధి పుణ్యక్షేత్రం శ్రీ కొండపోచమ్మ అమ్మవారి-
ని సోమవారం గజ్వేల్ నియోజకవర్గం యువజన 
కాంగ్రెస్ మాజీ అధ్యక్షులు, తిగుల్ గ్రామ మాజీ 
సర్పంచ్ కప్పర భాను ప్రకాష్ రావు, దేవస్థా న 
పాలకవర్గ సభ్యులతో కలిసి అమ్మవారిని దర్శించు-
కుని మొక్కులు చెల్లించుకున్నారు.జగదేవపూర్ 
మండలంలో ఆహ్లా దకరమైన వాతావరణంలో వెలిసిన 
శ్రీ కొండ పోచమ్మ ఆలయం జాతరకు ముస్తాబైంది. 
మండలంలోని తీగుల్‌ నర్సాపూర్‌ గ్రామ సమీపంలో 
ఉన్న ఈ ఆలయానికి ఎంతో ప్రాముఖ్యత ఉన్నది. 
కొండ పోచమ్మను స్వయాన కొమురవెల్లి మల్లికార్జు -
నస్వామికి చెల్లెలుగా చెబుతుంటారు. కొండపోచమ్మ 
ఉత్సవాలను సంక్రాంతి, భోగి పండుగ రోజున సదరు 
పటంతో అంకురార్పణ చేస్తారు. సంక్రాంతి రోజున ప్రా-
రంభమై వచ్చే ఉగాది పండుగతో జాతర ఉత్సవాలు 

ముగుస్తాయి. 
ఈనెల 20 నుంచి జాతర ప్రారంభమవుతుంది. 
జాతరకు జంట నగరాలు హైదరాబాద్‌, సికింద్రా-
బాద్‌తో పాటు వరంగల్‌, కరీంనగర్‌, అదిలాబాద్‌, 
యాదాద్రి భువనగిరి, జనగామ తదితర జిల్లా ల 
నుంచి భక్తులు అధిక సంఖ్యలో పాల్గ ొంటారు. భక్తుల 

రద్దీ దృష్ట్ యా పారిశుధ్య పనుల కోసం ప్రత్యేకంగా సిబ్బం-
దిని నియమించినట్టు  పాలకవర్గ సభ్యులు తెలిపారు. 
అనంతరం అర్చకులు తీర్థ ప్రసాదాలు అందజేసి 
శాలువతో సన్మానించారు. 
ఈ కార్యక్రమంలో వారి వెంట ఆలయ పాలకవర్గ 
సభ్యులు కోట ఆశయ్య, చెక్కల నరేష్, తీగుల్ నర్సాపూ-

ర్ మాజీ సర్పంచ్ రజిత రమేష్, Ex చైర్మన్ హన్మంత 
రెడ్డి, ex చైర్మన్ లక్ష్మీనరసింహ రెడ్డి, యువజన 
కాంగ్రెస్ సిద్దిపేట జిల్లా  ప్రధాన కార్యదర్శి బునారి 
రాజు, నాయకులు జనార్ధన్ రెడ్డి, పూసల రవి, పుళ్ళం 
శ్రీకాంత్, కొండయ్య, ఆలయ అర్చకులు , సిబ్బంది 
తదితరులు పాల్గొన్నా రు.

మంగళవారం
14-01-20253జనరల్ న్యూస్

ప్రజ్ఞ  స్కూల్లో  అంబరాన్ని అంటిన 
సంక్రాంతి సంబరాలు

- జయభేరి, పరవాడ:

పరవాడ మండలం వాడచీపురుపల్లి ప్రజ్ఞ స్కూల్లో  సంక్రాంతి సంబరాలు 
ఘనంగా నిర్వహించారు. సంక్రాంతి వేడుకలు సందర్భంగా తెలుగింటి సంప్ర -
దాయాలు ఉట్టిపడేలా సంస్కృతి కార్యక్రమాలు గంగిరెద్దు ల డూ, డూ బసవన్న 
సన్నాయి మేళా తాళాలు రంగ వళ్ళిలు గొబ్బెమ్మలు చక్కెర పొంగలి పిండి 
వంటలతో రంగోలి, భోగీ మంటలు,విద్యార్థు లచే గాలిపటాలు ఎగురవేయటం 
తీన్మార్ డీజేతో సంస్కృతిక కార్యక్రమాలు నిర్వహించారు.ఈ కార్యక్రమంలో 
విద్యార్థు లందరూ అంత్యంత ఆనందోత్సాహంతో డాన్సులు వేశారు. ఈ సం-
దర్భంగా ప్రజ్ఞ స్కూల్ ప్రిన్సిపాల్ సత్యనారాయణ మాట్లా డుతూ.. తెలుగింటి 
సాంప్రదాయాలు ఉట్టిపడేలా తెలుగువారి సంక్రాంతి పండుగ అందరూ 
ఆనందంగా జరుపుకోవాలని ప్రతి ఒక్కరికి భోగ భాగ్యాలతో ఈ సంక్రాంతి 
పండుగ సకల శుభాలను, ఆనందాన్ని అందించాలని ఆకాంక్షించారు. ఈ కా -
ర్యక్రమంలో ప్రజ్ఞ స్కూల్ ప్రిన్సిపాల్ సత్యనారాయణ, ఉపాధ్యాయులు, లక్ష్మీ, 
పద్మా, రాజ్యలక్ష్మీ, లలిత, పద్మజా, శ్రీదేవి, విద్యార్థు లు తదితరులు పాల్గొన్నా రు.

హైదరాబాద్ గచ్చిబౌలిలోని బీఆర్‌ఎస్ ఎమ్మెల్యే దేవిరెడ్డి సుధీర్ రెడ్డి నివాసంలో 
భోగి వేడుకలు నిర్వహించారు. ఈ వేడుకలకు బీఆర్‌ఎస్ వర్కింగ్ ప్రెసిడెంట్ 
కేటీఆర్, మాజీ మంత్రులు హరీష్ రావు, సబితా ఇంద్రారెడ్డి, ఎర్రబెల్లి దయాకర్ 
రావు, ఎమ్మెల్యేలు కాలేరు వెంకటేష్, ముఠా గోపాల్, పాడి కౌశిక్ రెడ్డి, బండారి 
లక్ష్మారెడ్డి, మాజీ ఎమ్మెల్యే బాల్క సుమన్, సీనియర్ నాయకుడు కార్తీక్ రెడ్డి తది-
తరులు హాజరయ్యారు.

- జయభేరి, ఉప్పల్ 

చిన్ననాటి జ్ఞా పకాలను గుర్తు  
చేసుకున్న ఎమ్మెల్యే, కార్పొరేటర్లు

- జయభేరి, ఉప్పల్ :

మల్లా పూర్ జిహెచ్ఎంసి గ్రౌండ్లో  భోగి పండుగను పురస్కరించుకునీ ఉప్పల్ 
ఎమ్మెల్యే బండారు లక్ష్మారెడ్డి, కార్పొరేటర్లు  పన్నాల దేవేందర్ రెడ్డి, ప్రభుదాసు -
లతో కలిసి గాలిపటాలు ఎగరవేశారు. అనంతరం తన చిన్ననాటి జ్ఞా పకాలను 
వారు గుర్తు చేసుకున్నారు. ఈ సందర్భంగా ఎమ్మెల్యే మాట్లా డుతూ.. సంక్రాంతి 
పండుగను ప్రజలందరూ సంతోషంగా జరుపుకోవాలని, పతంగులను ఎగిరే 
వేసేటప్పుడు చిన్నారులు జాగ్రత్తలు పాటించాలని సూచించారు. బీఆర్ఎస్ 
నేతలు తదితరులు పాల్గొన్నా రు.

ఘనంగా నలగామ శ్రీనివాస్ జన్మదిన వేడుకలు

- జయభేరి, గజ్వేల్, జనవరి 13 :
బీజేపీ పార్టీ మెదక్ పార్లమెంట్ కో కన్వీనర్ నలగామ శ్రీనివాస్ జన్మదిన వేడు -
కలను గజ్వేల్ భాజపా పార్టీ కేంద్రంలో సోమవారం ఘనంగా నిర్వహించారు. 
అనంతరం కేక్‌ కట్‌ చేసి మిఠాయిలు పంపిణీ చేశారు. కార్యకర్తలు ఆయనను 
సన్మానించి జన్మదిన శుభాకాంక్షలు తెలిపారు.ఈ కార్యక్రమంలో బిజెపి సిద్ది -
పేట జిల్లా  ఉపాధ్యక్షులు కుడికియాల రాములు, బిజెపి సిద్దిపేట జిల్లా  ఎస్సీ 
మోర్చా అధ్యక్షులు నత్తి శివకుమార్ గజ్వేల్ నియోజకవర్గ పట్టణ, మండలాల 
అధ్యక్షులు దేవులపల్లి మనోహర్ యాదవ్, టేకులపల్లి బాల్రెడ్డి, దాసరి ఐలయ్య 
యాదవ్, మన్నె శ్రీనివాస్ ముదిరాజ్, అనుముల సంపత్ రెడ్డి, జిల్లా  కౌన్సిల్ 
సభ్యులు చెప్పియాల వెంకటరెడ్డి, వివిధ మోర్ఛల నాయకులు పెండ్యాల శ్రీని-
వాస్, ఆలేటి సుమతి, బిజెపి నాయకులు నాయన సందీప్ మడ్గు రి నరసింహ, 
బార్ అరవింద్, కాశమైన సందీప్, హరికుమార్ ఆనంద్ సాయి గౌడ్, శివలిం -
గ,వినోద, మంతూరి మమత, స్వామి తదితరులు పాల్గొన్నా రు.

ట్రాఫిక్ పోలీసు స్టేష న్ భోగి వేడుకలు

- జయభేరి, ఉప్పల్:
పోలీస్ స్టేషనే మా ఇల్లు  కాబట్టి మేము బోగి పండగను పోలీస్ స్టేషన్లో నే చేసుకుం -
టున్నామని ఉప్పల్ ట్రాఫిక్ సిఐ లక్ష్మీ మాధవి తెలిపారు. ఉప్పల్ ట్రాఫిక్ పోలీస్ 
స్టేషన్లో  ట్రాఫిక్ పోలీసులు అందరూ కలిసి బోగి మంటలు వేసి భోగి పండుగను 
జరుపుకున్నారు. ఈ సందర్భంగా ట్రాఫిక్ సిఐ లక్ష్మీ మాధవి మాట్లా డుతూ ప్ర-
జలందరి కష్టా లు భోగిమంటల్లో  కాళి పోయి అందరూ సుఖ సంతోషాలతో 
ఉండాలని తెలిపారు.రాష్ట్ర ప్రజలందరికీ భోగి సంక్రాంతి కనుమ శుభాకాంక్ష -
లు తెలియజేశారు. ప్రజలందరూ ట్రాఫిక్ రూల్స్ ను పాటించి ఆయురారోగ్యా-
లతో ఉండాలని కోరారు.

g	 ఇంటి ముందు భోగి మంటలతో 
కనువిందు చేసిన గ్రా మ 
పురావీధులు 

- జయభేరి, పరవాడ:

సంక్రాంతి పండుగ శోభతో రంగులమయంగా 
పల్లెటూరులు దర్శనమిస్తున్నాయి. తెలుగు రా-
ష్ట్రంలో రైతులు,ప్రజలు జరుపుకునే సాంప్రదా-
యమైన పెద్ద పండుగ సంక్రాంతి గ్రామాలలో 
మూడు రోజులపాటు ఎంతో ఆహ్లా దకరమైన 
వాతావరణంలో చిన్న పెద్ద తేడా లేకుండా 
సంక్రాంతి పండుగలను ప్రజలు నిర్వహించు-
కుంటారు. సంక్రాంతి పండుగలో మొదటి 
రోజైనా భోగి పండుగ రోజున ప్రజలు వేకువ-

జామునే లేచి నువ్వుల పిండితో స్నానాలను 
ఆచరించి, నూతన వస్త్రా లను ధరించి, ఇంటి 
ముందు రంగురంగుల ముగ్గు లను వేసి, ము-
గ్గు లపై భోగి మంటలను వేసి భోగి పండుగను 
ఘనంగా నిర్వహించారు. చిన్నపిల్లలకు పెద్దలు 
తలపై పూలు, భోగి పళ్ళను వేసి పెద్దలు చిన్నా-
రులను ఆశీర్వదించారు. అనంతరం ప్రజలు 
గృహాలలో వివిధ రకాల పిండి వంటలను 
చేసుకుని కుటుంబ సభ్యులు బంధుమిత్రుల-
తో కలసి సంతోషకరంగా  భోజనాలను చేస్తూ 
భోగి పండుగను ఘనంగా నిర్వహించారు. 
ఈ పండుగ సందర్భంగా చిన్నారులు గాలి 
పటాలను ఎగురవేస్తూ ఆనందంగా పండుగను 
జరుపుకున్నారు. ఈ సంక్రాంతి పండుగలో గం-
గిరెద్దు ల కోలాహలం, హరిదాసు గీతాలు, కోళ్ల 
పందాలు చాలా ప్రత్యేకం.

g	 సంస్ కృతి, సాంప్ర దాయాలకు అద్దం 
పడుతున్న సంక్రాం తి సంబరాలు

g	 ప్రా రంభించిన డిసిసి అధ్యక్షు లు 
తూoకుంట నర్సారెడ్డి  

- జయభేరి, గజ్వేల్, జనవరి 13 :

గజ్వేల్ పట్టణంలో కైట్ ఫెస్టివల్ డిసిసి అధ్యక్షు-
డు తూముకుంట నర్సారెడ్డి ప్రారంభించారు.
అనంతరం ఆయన మాట్లాడా తూ  సంస్కృతి 
సాంప్రదాయాలకు సంక్రాంతి సంబురాలు 
అద్దం పడుతున్నట్లు  జిల్లా  కాంగ్రెస్ కమిటీ 
అధ్యక్షులు తూoకుంట నర్సారెడ్డి పేర్కొన్నా-
రు. సంక్రాంతి పర్వదినాలలో చిన్న పెద్ద తేడా 
లేకుండా గాలిపటాలు ఎగురవేయడం ప్రత్యేక-
తగా నిలుస్తున్నట్లు  స్పష్టం చేశారు. ముఖ్యంగా 
తెలుగు రాష్ట్రా లలో సంక్రాంతి పండుగకు 
అత్యంత ప్రాధాన్యతనిస్తూ సంతోషాల మధ్య 
గడుపుకోవడం ఆనవాయితీగా వస్తుందని 
తెలిపారు. అయితే మూడు రోజులపాటు 
కనుమ, భోగి, మకర పండగలు నిర్వహిం-
చుకుంటూ ఉండగా కుటుంబ సభ్యులతో 
కలిసి ఆటపాటలతో సందడి చేసుకోనున్నట్లు  
చెప్పారు. గోదావరి జిల్లాల్ లో  కోడిపందాలకు 
పెట్టింది పేరని, అయితే ఆర్థికంగా నష్టపోతుం-
డడంతో తెలంగాణ ప్రాంతంలో ప్రభుత్వం 
నిషేధించినట్లు  పేర్కొన్నారు. అయితే అత్యంత 

ప్రమాదమైన చైనా మాంజ వినియోగించి ప్ర-
మాదాలు కొని తెచ్చుకోవద్దని కోరారు. ఈ కా-
ర్యక్రమంలో రాష్ట్ర హౌసింగ్ కార్పొరేషన్ మాజీ 

చైర్మన్ మడుపు భూం రెడ్డి, ఆయా మండలాల 
పార్టీ బాధ్యులు శ్రీనివాస్ రెడ్డి, సందీప్ రెడ్డి, 
శ్రీనివాస్, కిష్టా  గౌడ్, రవీందర్ రెడ్డి, గజ్వేల్ 
వ్యవసాయ మార్కెట్ కమిటీ చైర్మన్ నరేందర్ 
రెడ్డి, వైస్ చైర్మన్ సర్దా ర్ ఖాన్, కో ఆప్షన్ సభ్యులు 
గంగిశెట్టి రాజు, విజయలక్ష్మి సత్యనారాయణ, 
మజీద్ కమిటీ చైర్మన్ సయ్యద్ మథిన్, మార్కెట్ 
కమిటీ డైరెక్టర్లు  హరినాథ్ గుప్త, కరుణాకర్ 
రెడ్డి, యాదగిరి, రాష్ట్ర యూత్ కాంగ్రెస్ వైస్ 
చైర్మన్ అంక్షా రెడ్డి, పట్టణ కాంగ్రెస్ ప్రధాన కా-
ర్యదర్శి రాములు గౌడ్, నాయకులు మహిపాల్ 
రెడ్డి, గుంటుకు శ్రీనివాస్, జహీర్, రమేష్ గౌడ్, 
గాడిపల్లి శ్రీనివాస్, జగ్గయ్య గారి శేఖర్, సారిక 
శ్రీనివాస్ రెడ్డి, వెంకట్రాంరెడ్డి, శివులు, అంజా 
గౌడ్, డప్పు గణేష్ తదితరులు పాల్గొన్నా రు.

  కొండపోచమ్మ ప్రజలందరూ 
సుభిక్షంగా ఉండేలా చూడమ్మా..!

ఆహ్లా దకరమైన వాతావరణంలో ఆహ్లా దకరమైన వాతావరణంలో 
భోగి పండుగ వేడుకలుభోగి పండుగ వేడుకలు

గజ్వేల్ లో.. ఘనంగా కైట్ ఫెస్టివల్ గజ్వేల్ లో.. ఘనంగా కైట్ ఫెస్టివల్ 



- జయభేరి, సైదాపూర్ :

కరీంనగర్ జిల్లా  సైదాపూర్ మండల్ దుద్దెన-
పల్లి గ్రామంలో మల్లా పూర్ సాంఘిక సంక్షేమ 
శాఖ గురుకుల పాఠశాల కళాశాల ఆధ్వర్యం-
లో భౌతిక శాస్త్ర అధ్యాపకురాలు ముద్రబోయిన 
అనుష మాట్లా డుతూ.. ఇటీవల తెలంగాణ ప్ర-
భుత్వం ఎస్సీ, ఎస్టీ, బిసి, జనరల్ గురుకులాల్లో  
ఖాళీలు భర్తీ చేస్తూ 2025, 2026 విద్యా సం -
వత్సరానికి ప్రవేశ ప్రకటన విడుదల చేసింది 
అన్నారు. దీనిలో భాగంగా ఎస్సీ, ఎస్టీ, బీసీ, 
జనరల్ గురుకులాల్లో  ఐదో తరగతి ప్రవేశాలు 
ఎస్సీ, ఎస్టీ గురుకులాల్లో  ఆరు నుండి 9వ తర -
గతిలో ఖాళీల కొరకు గౌలిదొడ్డి. అలుగునూర్ 
లో 9వ తరగతి ప్రవేశాలు, ఖమ్మం పరిధిలోని 
ఎస్టీ గురుకులాల్లో  8వ తరగతి ప్రవేశాలు ఒకే 
ప్రవేశ పరీక్ష ద్వారా నిర్వహించబడుతున్నాయి 
అని చెప్పారు. కరీంనగర్ జిల్లా  రుక్మాపూర్ 
ఎస్సీ గురుకులాలలో సైనిక్ స్కూల్ మల్కాజ్గి -
రి ఫైన్ఆర్ట్స్ స్కూల్లో  ఆరవ తరగతి ప్రవేశం 
పొందగోరు వారు ప్రవేశం పొందుతారు. 

ఆన్లైన్ దరఖాస్తు చేసుకోవడానికి కుల ఆదయ 
దృవీకరణ పత్రాలతో పాటు అభ్యర్థి బోనఫైడ్ 
సర్టిఫికెట్, ఫోటోలు సంతకము ఉండాలి. దర -
ఖాస్తు చివరి తేదీ ఫిబ్రవరి 1వ తేదీగా ప్రకటిం -
చారు. ప్రవేశపరీక్ష 23 ఫిబ్రవరి 2025 తేదీన 
ఉంటుందని తెలిపారు. కావున ఈ అవకాశా-
న్ని సద్వినియోగం చేసుకోవాలని కోరారు. 
ఈ అవగాహన సదస్సు కార్యక్రమంలో 

కాంగ్రెస్ నాయకులు గుండారపు శ్రీనివాస్ 
మాట్లా డుతూ.. తెలంగాణ ప్రభుత్వం గురు-
కులాల్లో  విద్యా ప్రమాణాలు పెంచే విధంగా 
నూతన రిక్రూట్మెంట్ నిర్వహించి విద్యార్థు ల-
కు విద్య, ఆరోగ్య విషయాలలో 24 గంటల 
పర్యవేక్షణకు అధికారులను నియమించినట్లు  
తెలియజేశారు. ఈ కార్యక్రమంలో గ్రామస్తులు 
హాజరయ్యారు.

g	 శ్రీ  గోదా రంగనాధ స్వామి కళ్యాణ 
మహోత్సవ కార్యక్ర మంలో పాల్గొ న్న 
శాసనమండలి చైర్మన్ గుత్తా  సుఖేందర్ 
రెడ్డి , దేవరకొండ ఎమ్మెల్యే  నేనావత్ 
బాలు నాయక్ 

- జయభేరి, దేవరకొండ :

భోగి పండుగ సందర్భంగా దేవరకొండ పట్టణ పరి-
ధిలోని గరుడాద్రి నగర్ శ్రీ వేంకటేశ్వర స్వామి ఆల-
యానికి సందర్శించి, శ్రీ గోదా రంగనాధ స్వామి వారి 
కళ్యాణ మహోత్సవ కార్యక్రమంలో శాసన మండలి 
చైర్మన్ గుత్తా సుఖేందర్ రెడ్డి తో కలిసి వేద పండితుల 
మంత్రోచ్ఛారణ నడుమ ప్రత్యేక పూజలు నిర్వహిం-
చిన దేవరకొండ శాసన సభ్యులు నేనావత్ బాలు 
నాయక్. ఈ సందర్బంగా ఎమ్మెల్యే మాట్లా డుతూ.. 
ఆలయ అభివృద్ధికి అవసరమైన మౌలిక వసతుల 
కల్పన కోసం తాను ప్రత్యేక శ్రద్ధ చూపుతానని హామీ 
ఇచ్చారు. దేవాలయ ప్రాంగణం పునరుద్ధరణకు 
ప్రభుత్వ సహాయం అందించేందుకు తగిన చర్యలు 
తీసుకుంటానన్నారు. ఈ ప్రాంత ప్రజల శ్రేయస్సు 
కోసం, ఆలయంతోపాటు ప్రాంతీయ అభివృద్ధి కార్య-
కలాపాలను ముందుకు తీసుకువెళ్లా లని తన సంక-
ల్పాన్ని ప్రకటించారు. ఆలయానికి కావాల్సిన నిధులు 
రాష్ట్ర శాసన మండలి చైర్మన్  గుత్తా సుఖేందర్ రెడ్డి, 

నల్గ ొండ పార్లమెంట్ సభ్యులు కుందూరు రఘువీర్ 
రెడ్డితో కలిసి రాష్ట్ర ముఖ్యమంత్రిని కలిసి నిధులు 
మంజూరు చేయించి.. ఆలయ నిర్మాణం పూర్తి చేసి 
రాష్ట్ర ముఖ్య మంత్రి రేవంత్ రెడ్డి చేతుల మీద ప్రారం-
భోత్సవం చేసుకుందాం అని అన్నారు. 
ఈ కార్యక్రమంలో మున్సిపల్ చైర్మన్, దేవాలయ 
ఛైర్మెన్ ఆలంపల్లి నర్సింహా, మాజీ మార్కెట్ కమిటీ 

చైర్మన్ ముక్కామల వెంకటయ్య గౌడ్, పట్టణ మాజీ 
సర్పంచ్ పున్న వేంకటేశ్వర్లు , ప్రధాన కార్యదర్శి 
దొడ్డి అశోక్, కోశాధికారి శిరందాసు కృష్ణయ్య, 
ఉపాధ్యక్షులు దొడ్డి వేంకటేశ్వర్లు , మాజి ఎంపీపీలు 
జాని యాదవ్, గోవింద్ యాదవ్, మాజి జడ్పీటిసి 
దేవేందర్ రావు, మండల పార్టీ అధ్యక్షులు బాధ్య 
నాయక్, కౌన్సిలర్లు  వడ్త్యా దేవేందర్ నాయక్, భూదేవి 

సైదులు, యూత్ కాంగ్రెస్ నియోజక వర్గ అధ్యక్షులు 
కిన్నెర హరికృష్ణ, జిల్లా  ఉపాధ్యక్షులు కొర్ర రాంసింగ్ 
నాయక్, పానగంటి మల్లయ్య, ఇమ్మడి భద్రయ్య, 
కర్నాటి పురుషోత్తం, దొడ్డి సుధాకర్, నక్క వెంకటేష్, 
శ్రవణ్ కుమార్, యువ నాయకులు బాబు రామ్ 
నాయక్, పట్టణ ఆర్యవైశ్య సంఘం నాయకులు తది-
తరులు పాల్గొన్నా రు.

g	 మాదిగ మాదిగ ఉపకులాలకు 
సబ్బండ వర్గా ల మద్ద తుకే జేఏసీ 
ఏర్పాటు

g	 మర్కుక్ మండల కన్వీనర్, కో - కన్వినర్ 
లు మొండి బిక్ష పతి కర్రో ళ్ల నర్సింలు

- జయభేరి, మర్కుక్, జనవరి 13 :

హైదరాబాద్ పట్టణంలో ఫిబ్రవరి 7 తారీఖున 
మాదిగ రిజర్వేషన్ పోరాట సమితి మాదిగ 
దండోరా జాతీయ అధ్యక్షులు మందకృష్ణ 
మాదిగ నేతృత్వంలో తలపెట్టిన వెయ్యి 
గొంతులు లక్ష దప్పులు కార్యక్రమాన్ని విజయ-
వంతం చేయాల్సిన బాధ్యత మాదిగ మాదిగ 
ఉపకులాల పైన ఉందని మర్కుక్ మండల 
మాదిగ జేఏసీ కన్వీనర్ మొండి బిక్షపతి కో 
కన్వీనర్ కర్రోల్ల నర్సింలు లు పిలుపునిచ్చా-
రు. సోమవారం మండల పరిధిలోని ఎర్రవల్లి 
గ్రామంలో మాదిగ జేఏసీ మండల కమిటీని 
ఏకగ్రీవంగా ఎన్నుకున్నారు. ఈ సందర్భంగా 
వారు మాట్లా డుతూ వర్గీకరణ చివరి ఘట్టంలో 

ఉన్నందున సబ్బండ వర్గా ల మద్దతును ఏకం 
చేయడానికి ఈ కమిటీ మందకృష్ణ మాదిగ 
నేతృత్వంలో పనిచేస్తుందన్నారు. 
ఈ సభను విజయవంతం చేయడానికి జే 
ఏ సి కమిటీ ఆధ్వర్యంలో గ్రామ గ్రామాన 
కమిటీలను నిర్మాణం చేస్తామన్నారు. ఫిబ్ర-
వరి 7న జరిగే ఈ కార్యక్రమ విజయవంతం 
లక్ష్యంగానే పనిచేయడం జరుగుతుందన్నా-
రు . మాదిగ రిజర్వేషన్ పోరాట సమితి 30 
సంవత్సరాల సుదీర్ఘ పోరాటంలో పనిచేసిన 

నేతలు వయసుకు అతీతంగా అందరిని కలు-
పుకొని ఈ కార్యక్రమాన్ని నిర్వహిస్తామన్నారు. 
ఇంటికి ఒక దప్పు ఊరికి ఒక బస్సు తో బయలు-
దేరాల్సిన అవసరం ఎంతైనా ఉందన్నారు.ఈ 
కార్యక్రమంలో జగదేవపూర్ మండల జేఏసీ 
అధ్యక్షులు మాసపాక యాదగిరి, అధికార ప్ర-
తినిధి. జంగనీ బాలకృష్ణ జగదేవ్పూర్ మండల 
జేఏసీ ఉపాధ్యక్షులు మరాఠీ కృష్ణమూర్తి జేఏసీ 
నాయకులు తుప్ప నాగరాజు తదితరులు పా-
ల్గొన్నా రు.

g	 క్రీ డలు మానసిక ఉల్లా సానికి 
దోహదం

g	 పీఏసిఎస్ డైరెక్టర్  భూమయ్య 

g	 రెండో రోజు క్రి కెట్ టోర్నమెంట్ 

g	 ప్ర థమస్థా నంలో ఎస్.నాగరాజు జట్టు  

g	 ద్వితీయ స్థా నంలో వెంకట్ గౌడ్ 
జట్టు  గెలుపు 

- జయభేరి, జగదేవపూర్, జనవరి 13 :

క్రీడలు మానసిక ఉల్లాసా నికి ఎంతో దోహద 
పడుతాయని పీఏసిఎస్ డైరెక్టర్, కేబీ పౌండేషన్ 
చైర్మన్ కామల్ల భూమయ్య పేర్కొన్నారు. మన  
ఊరు సంక్రాంతి సంబరాలలో భాగంగా 
సోమవారం యువకులకు క్రికెట్ పోటీలు నిర్వ-
హించారు. 
ఉదయం పది గంటలకు జిల్లా  పరిషత్ ఉన్నత 
పాఠశాలలో క్రికెట్ టోర్నమెంట్ ప్రారంభిం-
చారు. మొత్తం నాలుగు జట్టు లు పాల్గొ నగా 
ప్రథమ స్థా నంలో సుధమొల్ల నాగరాజు జట్టు ,  
ద్వితీయ స్థా నంలో వెంకట్ గౌడ్ జట్టు  విజయం 

సాధించారు. ఈ సందర్భంగా పీఏసిఎస్ డైరె-
క్టర్ భూమయ్య మాట్లా డుతూ.. సంక్రాంతి 
పండుగ పర్వదినం సందర్భంగా మహిళలకు 
ముగ్గు లు పోటీలు, యువకులకు క్రీడ పోటీలు 
కేబి పౌండేషన్ ఆధ్వర్యంలో నిర్వహించడం 
జరుగుతుందని తెలిపారు. ఈ ‌క్రీడల వల్ల 
యువకుల్లో  దాగి ఉన్న ప్రతిభ బయటకు 
వస్తుందని చెప్పారు.‌ క్రీడలు మానసిక ఉల్లా -
సానికి ఎంతో దోహదపడుతుందని, గ్రామీణ 
స్థా యి నుండి జాతీయస్థా యికి ఎదగాలన్నారు. 
క్రీడాకారులకు తమవంతు ఎప్పటికీ ప్రోత్సా-

హం ఉంటుందని తెలిపారు. క్రికెట్ పోటీలో 
గెలుపొందిన వారికి మంగళవారం పండుగ 
సందర్భంగా బహుమతులు అందిస్తామని 
తెలిపారు. గెలుపొందిన జట్టు  క్రీడాకారులకు 
అభినందనలు తెలిపారు. కార్యక్రమంలో BRS 
గ్రామ అధ్యక్షుడు నాగేల్లి శ్రీనివాస్ రెడ్డి AMC 
మాజీ వైస్ ఛైర్మన్ సుధాకర్ రెడ్డి మాజీ సర్పంచ్ 
ఎల్లయ్య, మాజీ ఎంపీటీసీ కోటయ్య, అశోక్, 
వెంకట్ గౌడ్, మల్లేశం, ఐలయ్య,ఎల్లా రెడ్డి 
యూత్ సభ్యులు అశోక్ కొమురయ్య వెంకట్ 
క్రిష్ణ రెడ్డి నవీన్ పలువురు పాల్గొన్నా రు.

మంగళవారం
14-01-20254 జనరల్ న్యూస్

కార్యకర్త కుటుంబన్నీ 
పరామర్శించిన మాదాసు శ్రీనివాస్

- జయభేరి, గజ్వేల్, జనవరి 13 :
గజ్వేల్ మండలంలోని మక్త మాసన్ పల్లి గ్రామనికి చెందిన బీఆర్ఎస్ కార్యక-
ర్త చిట్యాల స్వామి అనారోగ్యంతో మృతి చెందడంతో మాజీ మార్కెట్ కమిటీ 
చైర్మన్ మాదాసు శ్రీనివాస్ పరామర్శించారు. ఇటీవల పలు అనారోగ్య సమ-
స్యలు సంభవించి మృత్యువాత పడటం పట్ల  సానుభూతిని వ్యక్తం చేస్తూ వారి 
కుటుంబానికి ప్రగాఢ సానుభూతి వ్యక్తం చేశారు. ఇంటికి పెద్ద దిక్కు కోల్పోవ-
డంతో వారికి ధైర్యము చెప్పడం జరిగింది. పార్టీ వారి కుటుంబానికి అండగా 
ఉంటుందని వారు పార్టీకి చేసిన కృషిని గుర్తు చేయడం జరిగింది. మృతునికి 
భార్య ఇద్దరు పిల్లలు ఉన్నారు. వారిది నిరుపేద కుటుంబం కావడంతో మాజీ 
మార్కెట్ కమిటీ చైర్మన్ మాదాసు శ్రీనివాస్ ఆర్థిక సహాయం అందచేశారు.ఈ 
కార్యక్రమంలో బారస మండల ప్రధాన కార్యదర్శి రమేష్ గౌడ్, గ్రామా పార్టీ అధ్య-
క్షుడు శ్రీకాంత్. ర్యాకల్ యాదగిరి, మజ్జు , పిట్ల యాదగిరి కార్యకర్తలు తదితరులు 
ఉన్నారు.

కోరిన కోర్కెలు తీర్చే కొంగు బంగారం 

- జయభేరి, మేడ్చల్ :
టీపీసీసీ ఉపాధ్యక్షులు మేడ్చల్ నియోజకవర్గం కాంగ్రెస్ పార్టీ ఇంచార్జి తోటకూర 
వజ్రెష్ యాదవ్ కోరిన కోర్కెలు తీర్చే కొంగు బంగారం మల్లన్న స్వామి అని 
అన్నారు. మేడ్చల్ నియోజవర్గ మేడ్చల్ మండల్ గిర్మాపూర్ శ్రీశ్రీశ్రీ గుట్టల మల్లి-
కార్జు న స్వామి జాతర అలాగే కళ్యాణ మహోత్సవంలో ఆలయ కమిటీ మరియు 
కాంగ్రెస్ పార్టీ నాయకుల ఆహ్వానం మేరకు ఆయన ముఖ్య అతిధిగా హాజర-
య్యారు. ఈ సందర్భంగా ఆయన మాట్లా డుతూ గ్రామస్థు లంతా ఏక తాటిపై 
ఉంటూ ఐకమత్యంతో ఇలా మల్లన్న జాతర నిర్వహించడం సంతోషించదగ్గ విష-
యమన్నారు. ఈ కార్యక్రమంలో మేడ్చల్ మండల అధ్యక్షులు గోమారం రమణా-
రెడ్డి, గుండ్ల పోచంపల్లి మున్సిపాలిటీ అధ్యక్షులు సాయి పేట శ్రీనివాస్, మేడ్చల్ 
మున్సిపాలిటీ మాజీ అధ్యక్షులు శ్రీనివాస్ రెడ్డి, మున్సిపల్ కౌన్సిలర్ లావణ్య 
హనుమంత్ రెడ్డి, గిర్మాపూర్ మాజీ ఉప సర్పంచ్ బొక్క రఘుపతి రెడ్డి, మాజీ 
సర్పంచ్ ముక్కెర ఆనంద్, ఆలయ కమిటీ అధ్యక్షులు వంగేటి పద్మా రెడ్డి, మాజీ 
మార్కెట్ కమిటీ చైర్మన్ ఊదండపురం సత్యనారాయణ, మార్కెట్ కమిటీ డైరెక్టర్ 
దుర్గం శంకర్, ఆలయ కమిటీ సభ్యులు కాంగ్రెస్ పార్టీ నాయకులు పాల్గొన్నా రు.

"అక్షిత ఫౌండేషన్" నూతన 
సంవత్సర క్యాలెండర్ ఆవిష్కరణ
g	 క్యాలెండర్ ఆవిష ్కరించిన తుంగతుర్తి  రవి

- జయభేరి, మేడిపల్లి :

గత నాలుగేండ్లు గా సమాజ సేవలో 'అక్షిత ఫౌండేషన్" అనేక సామాజిక సేవా 
కార్యక్రమాలు నిర్వహిస్తూ, నిరుపేదలకు బాసటగా నిలుస్తున్న అక్షిత ఫౌండేషన్ 
నూతన సంవత్సర-2025 క్యాలెండర్ ఆవిష్కరణ  ఘనంగా జరిగింది. ఈ కార్య-
క్రమంలో ముఖ్యఅతిథిగా పీర్జా దిగూడ కార్పొరేషన్ కాంగ్రెస్ పార్టీ అధ్యక్షులు 
తుంగతుర్తి రవి పాల్గొ ని క్యాలెండర్ ను ఆవిష్కరించడం జరిగింది. అతి చిన్న 
వయసులో సమాజ చేయాలని దృడ సంకల్పంతో కృషి చేస్తు,ఆదర్శంగా నిలు-
స్తున్న అక్షిత ఫౌండేషన్ ఫౌండర్ బిట్టు  నల్లను తుంగతుర్తి రవి అభినందించే ఆశీ-
ర్వదించారు. ఈ కార్యక్రమంలో అన్వర్, ప్రవీణ్, నవీన్, శ్రీధర్, చందు, కార్తీక్, 
శ్రీకాంత్ తదితరులు పాల్గొన్నా రు.

స్వామి ఆశీస్సులు 
ప్రజలందరిపై ఉండాలి

- జయభేరి, ఘట్కేసర్ :

పోచారం మున్సిపల్ పరిధిలోని యంనంపెట్ లోని గోదా సమేత రంగనాయక 
స్వామి వెంకటేశ్వర స్వామి ఆలయంలో గోదా దేవి కళ్యాణంలో పాల్గొ న్న 
మేడ్చల్ ఎమ్మెల్యే చామకూర మల్లా రెడ్డి. సోమవారం పోచారం మున్సిపల్ పరి-
ధిలోని ఎంఎం పేట్ శ్రీ బోనీల సమేత రంగనాయక స్వామి వెంకటేశ్వర స్వామి 
ఆలయంలో గోదాదేవి కల్యాణం పాల్గొన్నా రు. ఈ కార్యక్రమంలో వారు మాట్లా -
డుతూ.. ఆ గోదాదేవి రంగనాయక స్వామి ఆశీస్సులు ప్రజలందరిపై ఉండాలని 
కోరుకున్నామని తెలిపారు. ఈ కార్యక్రమంలో మున్సిపల్ చైర్మన్ బోయపల్లి 
కొండల్ రెడ్డి, వైస్ చైర్మన్ రెడ్డియా నాయక్, కౌన్సిలర్లు  నర్రి దానలక్ష్మీ కషయ్య, 
సింగిరెడ్డి సాయి రెడ్డి, సూర్వి రవీందర్ గౌడ్, ఆలయ చైర్మెన్ నర్రి మంజుల 
శ్రీశైలం, ఈవో భాగ్య లక్ష్మీ, మాజీ చైర్మన్ పొలగోని రాజేశ్ గౌడ్, నాయకులు 
బద్దం జగన్మోహన్ రెడ్డి, అకిటీ బల్ రెడ్డి, శ్రీలత సత్యనారాయణ, శ్రీకాంత్, 
పోషెట్టి, నాగార్జు న, బొక్క బుచ్చిరెడ్డి, రామ కృష్ణా  చారి, గ్రామాస్థూ లు భక్తులు 
పెద్ద సంఖ్యలో పాల్గొన్నా రు.

చైనా మాంజాలపై  
107 కేసులు

- జయభేరి, హైదరాబాద్, జనవరి 13:
 సంక్రాంతి సంబరాల సంగతి ఏమో కానీ, పతంగులు ఎగురు 
వేసేందుకు వాడే చైనా మాంజాలతో కు జరిగే ప్రమాదాలను నివా -
రించేందుకు పోలీసులు ప్రత్యేక దృష్టి సారించారు. హైదరాబాద్ 
నగరంలో జరిగిన ఘటనల నేపథ్యంలో పోలీసులు ముందస్తు -
గా జాగ్రత్త చర్యలు తీసుకున్నారనే చెప్పవచ్చు. ఈ సంక్రాంతికి 
అటువంటి ఘటనలు చోటు చేసుకోకుండా పోలీసులు సీరియస్ 
గా చైనా మాంజాలను అరికట్టేందుకు స్పీడ్ పెంచారు.హైదరాబా-
ద్ నగరంలో ఎక్కువగా చైనా మాంజాలను వినియోగించకుండా 
సంక్రాంతి ముందునుండే పోలీసులు పలుమార్లు  హెచ్చరికలు 
సైతం జారీ చేశారు. ఆకస్మిక తనిఖీలు నిర్వహించడంతో పాటు 
అమ్మకాలపై కూడా పోలీసులు ఫోకస్ పెట్టా రు. తాజాగా హైదరా -
బాద్ టాస్క్ ఫోర్స్ అడిషనల్ డీసీపీ శ్రీనివాసరావు చైనా మాంజాల 
విక్రయాలపై మీడియా సమావేశాన్ని నిర్వహించారు.డీసీపీ మా-
ట్లా డుతూ.. హైదరాబాద్ నగరంలోని ఏడు జోన్ల పరిధిలో చైనా 
మాంజాల వినియోగానికి సంబంధించి 107 కేసులు నమోదు 
చేసినట్లు  తెలిపారు. అలాగే విక్రయాలు సాగిస్తున్న 148 మందిపై 
కేసులు నమోదు చేశామన్నారు. అంతేకాకుండా 7334 బాబిన్స్ 
చైనా మాంజాలను సీజ్ చేసి, సుమారుగా 90 లక్షల విలువగల 
మాంజాలను సీజ్ చేశామన్నారు.కొద్ది రోజులుగా నగరంలో 
తనిఖీలు చేసి వీటి విక్రయాల నిషేధం పై పురోగతి సాధించినట్లు  
డీసీపీ తెలిపారు. చైనా మాంజాలను అమ్మినా, కొనుగోలు చేసినా 
వారి సమాచారాన్ని టాస్క్ ఫోర్స్ లా అండ్ ఆర్డర్ పోలీసులకు 
ఇవ్వాలని, మన సరదా పతంగులాట ఇతరుల ప్రాణాలను తీస్తుం-
దంటూ డీసీపీ హెచ్చరించారు. ఈ కేసులలో పట్టు బడిన వారిపై 
అనిమల్ యాక్ట్ కింద కేసు నమోదు చేసినట్లు  డీసీపీ శ్రీనివాసరావు 
తెలిపారు. హైదరాబాద్ నగరంలో పతంగులను ఎగురవేసేవా -
రు విషయాన్ని గమనించి పోలీస్ శాఖ సహకరించాలని ఆయన 
కోరారు.కాగా నిజామాబాద్ జిల్లా  కమ్మర్ పల్లిలో చైనా మాంజా 
తగిలి బాలుడి గొంతు కు తీవ్ర గాయాలైన ఘటన సోమవారం 
జరిగింది. గాలిపటం నుండి తెగివచ్చిన దారం, ఆరుబయట ఆడు-
కుంటున్న బాలుడు గొంతుకు తగలడంతో తీవ్ర గాయమైనట్లు  
తెలుస్తోంది. వెంటనే స్థా నికులు బాలుడిని ప్రవేటు వైద్యశాలకు 
తరలించి చికిత్స అందిస్తున్నారు.

ఉద్యోగులకు 
మరో రోజు సెలవు

- జయభేరి, విజయవాడ, నవరి 13:

సంక్రాంతి సందర్భంగా బ్యాంకు ఉద్యోగులకు ఏపీ ప్రభుత్వం  
గుడ్ న్యూస్ చెప్పింది. వారికి పండుగ సెలవులు మరో రోజు పొ-
డిగించింది. ఈ మేరకు సోమవారం రాష్ట్ర సీఎస్ విజయానంద్ 
ఉత్తర్వులు జారీ చేశారు. కాగా, 2025 ప్రభుత్వ సెలవుల్లో  ప్రభు-
త్వ రంగ బ్యాంకులకు సర్కారు జనవరి 14న సంక్రాంతి రోజు 
మాత్రమే సెలవుగా ప్రకటించింది. కనుమ రోజు బుధవారం 
యథావిధిగా బ్యాంకులు పని చేస్తాయని తొలుత వెల్లడించింది. 
అయితే, కనుమ రోజు కూడా సెలవు ప్రకటించాలని యునైటెడ్ 
ఫోరం ఫర్ బ్యాంక్ యూనియన్స్, ఏపీ స్టేట్ యూనియన్ కోరింది. 
దీనికి సానుకూలంగా స్పందించిన సర్కారు.. కనుమ రోజు కూడా 
సెలవును పొడిగించింది. దీంతో మంగళ, బుధవారాల్లో  బ్యాంకు-
లకు హాలిడే ఉండనుంది. ఈ మేరకు సవరించిన జీవో నెం.73ను 
విడుదల చేసింది.

ఆలయ అభివృద్ధికి కోసం ఆలయ అభివృద్ధికి కోసం 
ప్రత్యేక శ్రద్ధ చూపుతానని హామీప్రత్యేక శ్రద్ధ చూపుతానని హామీ

మాదిగ జేఏసీ ఏర్పాటు ఏకగ్రీవం

మన ఊరు సంక్రాంతి సంబరాలలో 
భాగంగా క్రికెట్ టోర్నమెంట్

గురుకులాల్లో  ఖాళీలు భర్తీగురుకులాల్లో  ఖాళీలు భర్తీ



g	 శ్రీ వారి భక్తు లకు మరింత మెరుగైన 
సేవలందించేందుకు సమిష్టిగా  
నిర్ణ యాలు తీసుకుంటున్నాం

g	  టిటిడి ఛైర్మెన్ బీఆర్ నాయుడు.

- జయభేరి, తిరుమల:
తిరుమల శ్రీవారి భక్తులకు మరింత మెరుగైన, 
పటిష్టమైన, పారదర్శకమైన సేవలు అందించేం-
దుకు సమిష్టిగా నిర్ణయాలు తీసుకుంటున్నా-
మని టిటిడి ఛైర్మెన్ బీఆర్ నాయుడు తెలిపారు. 
తిరుమల అన్నమయ్య భవన్ లో సోమవారం 
టిటిడి ఈవో, టిటిడి అదనపు ఈవోలతో కలసి 
టిటిడి ఛైర్మెన్ మీడియా సమావేశం ఏర్పాటు 
చేశారు.  ఈ సందర్భంగా టిటిడి ఛైర్మెన్ బీఆర్ 
నాయుడు మాట్లా డుతూ.. శ్రీవారి భక్తులకు 
పాదర్శకంగా సేవలు అందించేందుకు  పాలక 
మండలిలో సమిష్టిగా చర్చించి నిర్ణయాలు 
తీసుకుంటున్నామని చెప్పారు. పాలకమండలి 
తీసుకునే నిర్ణయాలను అమలు చేయడంలో  
కొన్ని సాంకేతిక కారణాలతో ఆలస్యం అవుతుం-
డవచ్చనేమో కాని, ఆలస్యం అవుతోందని తొంద-
రపడి అసత్య ప్రచారం చేయవద్దని మీడియాను 
విజ్ఞప్తి చేశారు.  తిరుమల విషయంలో ఒకటికి 
రెండు సార్లు  పరిశీలించి, సంబంధిత వ్యక్తుల 
నుంచి వాస్తవ సమాచారాన్ని తెలుసుకుని 
వార్తలు రాయాలని సూచించారు. ఒకరిద్దరు 
మీడియా, సోషల్ మీడియాలో టిటిడి ఛైర్మెన్ 
కు, ఈవో శ్రీ శ్యామల రావుకు మనస్పర్థలు ఉన్నా-
యంటూ వార్తలు రాయడం సరికాదన్నారు.  
వైకుంఠ ఏకాదశికి శ్రీవారి భక్తులకు మెరుగైన 
సేవలు అందించామన్నారు. విద్యుత్ కాంతులు, 
పుష్పాలంకరణలు, క్యూలైన్లు , శ్రీవారి దర్శనం, 
అన్న ప్రసాదాలు, లడ్డూ  ప్రసాదాలలో మరింత 
నాణ్యతగా అందించామన్నారు. తిరుపతిలో 

జరిగిన తోపులాట సంఘటన జరగడం సీఎం  
నారా చంద్రబాబు నాయుడు, తమను, దేశాన్ని, 
ప్రపంచాన్ని భాధించిందన్నారు.  సంఘటన-
లో మృతి చెందిన కుటుంబాలకు , తీవ్రంగా 
గాయపడిన కుటుంబాలకు ముఖ్యమంత్రి 
ఇచ్చిన హామీలను అమలు చేస్తున్నామన్నారు.  
ఇప్పటికే 31 మందికి పరిహారం అందించామ-
ని, మరో 20 మందికి రెండు మూడు రోజుల్లో  
పరిహారం అందిస్తామన్నారు. చిన్న పొరపాట్లు  
చేయకుండా చాలా ముందు జాగ్రత్తతో సేవలు 
అందిస్తున్నామన్నారు.

సోషల్ మీడియాలో అసత్య ప్రచారం        
చేయవద్దని వినతి

 - ఈవో శ్రీ జె. శ్యామల రావు

టిటిడికి సంబంధించి సోషల్ మీడియాలో 
అసత్య ప్రచారం చేయవద్దని టిటిడి ఈవో శ్రీ జె. 
శ్యామలరావు విన్నవించారు. కొన్ని మీడియా 
సంస్థలు, సోషల్ మీడియా చేస్తున్న అసత్య 
వార్తలను నమ్మవద్దని సూచించారు. టిటిడిలో 
పాలక మండలిలో చర్చించి తీసుకునే నిర్ణయాల-
ను అమలు చేయడం తమ బాధ్యతన్నారు. టిటిడి 
ఛైర్మెన్, ఈవో మధ్య ఎలాంటి మనస్పర్థలు లేవు, 
సమన్వయ లోపం అసలు లేదన్నారు. టిటిడి 
ఛైర్మెన్ ను  నేను ఏకవచంతో మాట్లాడి నట్లు  
వచ్చిన వార్తలు నిజం కాదన్నారు. సాధారణ భక్తు-
లకు పెద్ద పీట వేయాలని ముఖ్యమంత్రి శ్రీ నారా 
చంద్రబాబు నాయుడు సూచించిన సూచన 
మేరకు అమలు చేస్తున్నామన్నారు. గత 6 నెలల 
కాలంలో భక్తులకు నాణ్యమైన అన్నప్రసాదాలు, 
లడ్డూ  ప్రసాదాలు, నెయ్యి సేకరణ, వసతి తదితర 
సేవలు అందిస్తున్నామన్నారు. టిటిడిలో దళారి 
వ్యవస్థను పూర్తిగా కట్టడి చేస్తున్నామని, ఆన్ 

లైన్ లో మోసాలను ఎప్పటికప్పుడు అప్రమత్తం-
గా టిటిడి విజిలెన్స్ విభాగం గుర్తించి చర్యలు 
తీసుకుంటున్నామన్నారు. టిటిడిలో విజన్ డా-
క్యుమెంట్ ప్రకారం మాస్టర్ ప్లా న్ ను అమలు 
చేస్తున్నామన్నారు. భక్తుల సౌకర్యార్థం అవసర-
మైన సందర్భాలలో  వివిధ రంగాల నిపుణుల 
సూచనలు, సహకారం  తీసుకోవడం గత కొన్ని 
సంవత్సరాలుగా జరుగుతోందన్నారు. ఈ 
సందర్భంగా మీడియా ప్రతినిధులు అడిగిన 
ప్రశ్నలకు టిటిడి ఈవో మాట్లా డుతూ వైకుంఠ 
ద్వార దర్శనం టోకెన్ల జారీ అంశంపై చాలా 
సమీక్షలు చేశామన్నారు.  అనేకసార్లు  తనిఖీలు, 
సమావేశాలు నిర్వహించి, ఏర్పాట్లపై విస్తృతం-
గా చర్చించామన్నారు. తిరుమలలో భక్తులకు 
శ్రీవారి దర్శనం, క్యూలైన్లు , అన్నప్రసాదాలు, 
కంపార్ట్మెంట్ల నిర్వహణ, వసతి, మరుగుదొడ్ల 
నిర్వహణ, తదితర అంశాలు పూర్తిగా  టిటిడి 
పరిధిలో ఉంటుందన్నారు, తిరుపతిలో  జన 
రద్దీని ఎలా అదుపు చేయాలి,  జన రద్దీ నిర్వహణ, 
క్యూలైన్ మేనేజ్మెంట్ , భద్రతా ఏర్పాట్లు , క్యూలై-
న్లు  ఎక్కడ ఏర్పాటు చేయాలి, ఎంత ఎత్తులో 
ఉండాలి, ఎన్ని ఏర్పాటు చేయాలి, వాటి పటి-
ష్టత ఎంత ఉండాలనే  అంశాలు, పాలన, శాం-
తిభద్రతలు పూర్తిగా జిల్లా  మేజిస్ట్రేట్ , జిల్లా  ఎస్పీ 
పర్యవేక్షణలో ఉంటుందన్నారు. వారి సూచనల 
మేరకు టిటిడి ఏర్పాట్లు  చేసిందన్నారు. జిల్లా  
కలెక్టర్, ఎస్పీలతో సమన్వయం చేసుకుని, వారి 
సూచనల మేరకు టోకెన్లు  జారీ చేసేందుకు ఏర్పా-
ట్లు  చేశామన్నారు.  తోపులాటలు జరుగకుండా 
చూసే బాధ్యత పూర్తిగా పోలీసుల చేతిలో ఉం-
టుందన్నారు. భక్తుల తోపులాట అంశంపై జ్యూ-
డిషియల్ ఎంకవ్ైరీ జరుగుతోందని, న్యాయ విచా-
రణలో పూర్తి విషయాలు వెల్లడవుతాయన్నారు.

- జయభేరి, హైదరాబాద్, జనవరి 13:
నాగర్ కర్నూల్ మాజీ పార్లమెంటు సభ్యులు మందా 
జగన్నం కన్నుమూశారు. గత కొద్దిరోజులు అనారో-
గ్యంతో బాధపడుతున్న ఆయన నిమ్స్ ఆసుపత్రిలో 
చికిత్స పొందుతూ తుది శ్వాస విడిచారు. నాలుగు 
సార్లు  నాగర్ కర్నూల్ ఎంపీగా మందా జగన్నాథం 
ప్రాతినిథ్యం వహించారు. 1996లో ఆయన తొలిసా-
రిగా టీడీపీ తరఫున నాగర్‌కర్నూల్‌ ఎంపీగా విజయం 
సాధించారు. 1999, 2004లో జరిగిన ఎన్నికల్లో  
తెలుగు దేశం టికెట్‌పై విజయం సాధించారు. ఆత-
ర్వాత కాంగ్రెస్‌ పార్టీలో చేరిన ఆయన 2009 ఎన్నిక-
ల్లో  అదే నియోజకవర్గం నుంచి ఎంపీగా గెలుపొందా-
రు. 2014లో బీఆర్ఎస్‌ పార్టీలో చేరారు. ఆ ఎన్నికల్లో  
పోటీచేసి ఓడిపోయారు. 2019 ఎన్నికల్లో  అవకాశం 
దక్కలేదు. ఈ నేపథ్యంలో 2022, జూలై 1న ఢిల్లీలో 
రాష్ట్ర ప్రభుత్వ ప్రత్యేక ప్రతినిధిగా అప్పటి సీఎం కేసీఆర్‌ 
ఆయనను నియమించారు. 2023 నవంబర్‌ 17న 
బీఆర్‌ఎస్‌ను వీడి కాంగ్రెస్‌ పార్టీలో చేరారు. అయితే 
నాగర్‌కర్నూల్‌ టికెట్‌ దక్కకపోవడంతో బీఎస్పీ 
తీర్థం పుచ్చుకున్నారు. ఆయనకు ఇద్దరు కొడుకులు, 
ఒక కూతురు. పెద్ద కుమార్తె – మంద పల్లవి. మెడికల్ 
కోర్సు M.S ప్రసూతి, గైనకాలజీ (లేడీస్ స్పెషలిస్ట్) లో 
ప్రభుత్వంలో పని చేస్తున్నారు. పెద్ద కొడుకు మంద 
శ్రీనాథ్ బీటెక్ (మెకానికల్ ఇంజనీర్) చదివారు 
సోషల్ వర్కర్ గా వున్నారు. చిన్న కొడుకు మంద విశ్వ-
నాథ్ MBBS చదివి తన వృత్తిలో కొనసాగుతున్నారు. 

తండ్రి మంద పుల్లయ్య, తల్లి మంద సవరమ్మ. తండ్రి 
పుల్లయ్య నాగార్జు న సాగర్‌లోని పైలాన్‌ కాలనీలో 
మెకానికల్‌ విభాగంలో వాచ్‌మెన్‌గా పనిచేసినారు. 
తల్లి సవరమ్మ నాగార్జు న సాగర్‌లోని హిల్‌కాలనీలో 
ఆఫీస్‌ అటెండెంట్‌గా పనిచేశారు.నాగార్జు న సాగ-
ర్‌లోని హిల్‌కాలనీలోని ప్రాథమిక పాఠశాలలో 2వ 
తరగతి నుంచి 4వ తరగతి వరకు చదివారు. 6 నుంచి 
8వ తరగతి వరకు నాగార్జు న సాగర్‌లోని హిల్‌కాలనీ-
లోని హైస్కూల్‌లో చదివారు. 9, 10వ తరగతులను 
వరంగల్ జిల్లా  సంగంలోని ZPHSలో కొనసాగిం-
చారు. వికారాబాద్‌లోని జెడ్‌పి హైస్కూల్‌లో HSC 
పూర్తి చేశారు. ఆ తర్వాత హైదరాబాద్ నిజాం కళాశా-
లలో PUC చదివారు. ఆ తర్వాత MBBS కోర్సులో 

హైదరాబాద్‌లోని ఉస్మానియా మెడికల్ కాలేజీలో 
చేరారు. తర్వాత ఉస్మానియా మెడికల్ కాలేజీలో ఎం-
ఎస్‌డిఎల్‌ఓ, ఇఎన్‌టి స్పెషలిస్ట్ సర్జన్ కోర్సు చేశారు. 
సూర్యాపేటలోని సివిల్ హాస్పిటల్‌లో అసిస్టెంట్‌ సర్జ-
న్‌గా ప్రాక్టీస్ ప్రారంభించారు. 8వ BN APSPలో 
పోలీస్ మెడికల్ ఆఫీసర్‌గా పనిచేశారు. సికింద్రాబా-
ద్‌లోని గాంధీ ఆస్పత్రిలో, హైదరాబాద్‌లోని ఈఎన్‌టీ 
ఆస్పత్రిలో ఈఎన్‌టీ సర్జన్‌గా పనిచేశారు.పాఠశాలలో 
చదువుతున్న రోజుల్లో  ప్రతిరోజూ సాయంత్రం క్లబ్ 
హిల్ కాలనీలో టెన్నిస్ బాల్ పికప్ బాయ్‌గా పనిచే-
శారు మంద జగన్నాథం. పేద కుటుంబానికి చెందిన 
జగన్నాథం పాఠశాల ఖర్చులకు వేసవి సెలవుల్లో  
నాగార్జు న సాగర్ డ్యామ్‌లోని చీఫ్ ఇంజనీర్ కార్యా-

లయంలో వాటర్ బాయ్‌గా పనిచేశారు. కొన్నిసార్లు  
వేసవి సెలవుల్లో  రోజుకు 0.50 పైసల స్వల్ప రోజువారీ 
కూలీకి నాగార్జు న సాగర్ నిర్మాణ స్థలంలో కూలీగా 
పని చేశారు. కానీ చదువులకు, తరగతిలో ర్యాంకిం-
గ్‌లకు ఆటంకం కలిగించలేదు మంద జగన్నాథం. 
తరగతిలో ఎల్లప్పుడూ టాప్ స్కోరర్‌గా నిలిచారు.

రాజకీయ రంగ ప్రవేశం:-

1996లో నారా చంద్రబాబు నాయుడు పిలుపు 
మేరకు తెలుగు దేశం పార్టీలో చేరిన మంద జగన్నా-
థం నాగర్‌కర్నూల్ పార్లమెంట్ నియోజకవర్గం 
నుంచి పార్లమెంట్ (లోక్‌సభ) సభ్యునిగా పోటీ చేసి 
తొలిసారిగా ఎన్నికయ్యారు. నాగర్‌కర్నూల్ పార్ల-
మెంటరీ నియోజకవర్గం నుంచి వరుసగా 4 సార్లు  
ఎంపీగా (లోక్‌సభ) ఎన్నికయ్యారు. 1996 – 11వ 
లోక్‌సభకు (టిడిపి) ఎన్నికయ్యారు. 1999 – 13వ 
లోక్‌సభకు తిరిగి ఎన్నికయ్యారు (2వ పర్యాయం) 
(TDP) 2004 – 14వ లోక్‌సభకు (3వసారి) తిరిగి 
ఎన్నికయ్యారు (TDP) 2009 – 15వ లోక్‌సభకు 
(4వ పర్యాయం) తిరిగి ఎన్నికయ్యారు (కాంగ్రెస్) 
2014 – TRS పార్టీ నుండి పోటీ చేసి కార్ గుర్తు 
లో పోలిక ఉన్నటువంటి స్వతంత్ర అభ్యర్థి వల్ల సల్ప 
మెజారిటీతో ఓడిపోయారు.. 2018 – న్యూఢిల్లీలో 
తెలంగాణ రాష్ట్ర ప్రభుత్వ ప్రత్యేక అధికార ప్రతినిధిగా 
కేబినెట్ హోదాలో నామినేట్ అయ్యారు. (9 జూన్ 
2018 – 8 జూన్ 2019)

g	 దాస్యం వినయ్ భాస్కర్, మాజీ చీఫ్ 
విప్‌, బీఆర్ఎస్ పార్టీ  జిల్లా  
అధ్య‌క్షు లు 

g	 వ‌డ్డే ప‌ల్లి  ఇంటి వ‌ద్ద  సోమ‌వారం 
పార్టీ  బీమా చెక్కును కార్య‌క‌ర్త  
కుటుంబానికి అంద‌జేత‌

- జయభేరి, హన్మకొండ, జనవరి 13: 
కార్య‌క‌ర్త‌ల‌ను, వారి కుటుంబాల‌ను కంటికి 
రెప్ప‌లా కాపాడుకుంటామ‌ని మాజీ చీఫ్ విప్‌, 
బీఆర్ఎస్ పార్టీ హ‌నుమ‌కొండ జిల్లా  అధ్య‌క్షులు 
దాస్యం విన‌య్ భాస్క‌ర్  అన్నారు. హ‌స‌న్‌ప‌ర్తి 
మండ‌లం బైరాన్‌ప‌ల్లికి చెందిన మాజీ ఎంపీటీసీ 
ముల‌క‌ల‌ప‌ల్లి కుమార‌స్వామి ఇటీవ‌ల మ‌ర‌ణిం-
చారు. కాగా పార్టీ స‌భ్య‌త్వ బీమా చెక్కు రెండు 
ల‌క్ష‌లు రాగా దాస్యం విన‌య్ భాస్క‌ర్ వ‌డ్డేప‌ల్లి 
ఇంటి వ‌ద్ద సోమ‌వారం చెక్కును బాధిత కుటుం-
బ‌స‌భ్యులు (కుమార‌స్వామి భార్య స‌విత‌కు) అం-
ద‌జేశారు. పార్టీ కార్య‌క‌ర్త‌ల‌కు, వారి కుటుంబా-

ల‌కు అండ‌గా ఉంటుంద‌ని తెలిపారు. పార్టీకి 
బ‌లం కార్య‌క‌ర్త‌లే అని, పార్టీని క‌ష్ట‌కాలంలో 
అంటిపెట్టు కొని ఉన్న వారికి మంచి రోజులు 
వ‌స్తామ‌ని అన్నారు. పార్టీ కార్య‌క‌ర్త‌ల క‌ష్ట‌సుఖా-
లు తెలిసే ప్ర‌మాద బీమా సౌక‌ర్యాన్ని ఉచితంగా 
క‌ల్పించింద‌ని వివ‌రించారు. ఈ కార్య‌క్ర‌మంలో 
హాసన్ పర్తి బిఅర్ఎస్ పార్టీ మండల అధ్యక్షులు 
బండి రజనీ కుమార్, బైరాన్‌ప‌ల్లి గ్రామ మాజీ 

సర్పంచ్ కుందూరు సాంబరెడ్డి, పార్టీ గ్రామ 
శాఖ అధ్యక్షులు బైరి మధుకర్ రెడ్డి , పీఏసీఎస్ 
మల్లా రెడ్డి పల్లె సొసైటీ వైస్ చైర్మన్ ములకలప-
ల్లి జయశంకర్, గ్రామశాఖ మాజీ అధ్యక్షులు 
గోగుల శ్రీనివాస్, టీఆర్ఎస్వీ నాయ‌కులు జట్టి 
రాజేందర్, నాయ‌కులు పిడుగు రాజేందర్, 
యాదగిరి, శివకుమార్, యాకుబ్ పాషా త‌ది-
త‌రులు పాల్గొన్నా రు.

మంగళవారం
14-01-20255జనరల్ న్యూస్

ప్రజలందరికీ సంక్రాంతి 
శుభాకాంక్షలు
g	 మాజీ శాసన సభ్యులు రమావత్ రవీంద్ర  కుమార్

- జయభేరి, దేవరకొండ :
రాష్ట్ర ప్రజలకు, నల్గ ొండ జిల్లా  ప్రజలకు, దేవరకొండ నియోజకవర్గ 
ప్రజలకు బిఆర్ఎస్ పార్టీ నల్గ ొండ జిల్లా  అధ్యక్షులు,మాజీ శాసన 
సభ్యులు రమావత్ రవీంద్ర కుమార్ సంక్రాంతి పండుగ శుభాకాం-
క్షలు తెలిపారు. ప్రజల జీవితాల్లో  మకర సంక్రాంతి పండుగ సుఖ 
సంతోషాలు నింపాలని కోరుకున్నారు. మకరరాశిలోకి సూర్యుడి 
ప్రవేశంతో ప్రారంభమయ్యే ఉత్తరాయణం పుణ్యకాలమన్నారు. 
ఈ సంక్రాంతి ప్రజల జీవితాల్లో  ఆయురారోగ్యాలు, అష్టైశ్వర్యా-
లు, సుఖ సంతోషాలు నింపాలని, నూతన వెలుగులు, సరి కొత్త 
విజయాలు కలగాలని, ఆకాంక్షించారు. ప్రజలు సిరి సంపదలతో, 
భోగ భాగ్యాలతో తులతూగాలన్నారు. సంక్రాంతి పండగను ప్రజ-
లంతా ఆనందంగా జరుపుకోవాలన్నారు.

మోడీ చానెల్ తో నెలకు కోటి 
నుంచి 3 కోట్ల  ఆదాయం

- జయభేరి, న్యూఢిల్లీ, జనవరి 13:

అటు రాజకీయాల్లో .. ఇటు ఇంటర్నెట్‌లో.. ప్రధాని నరేంద్ర 
మోదీ ఫ్యాన్ ఫాలోయింగ్ అంతా ఇంతా కాదు. పాలిటిక్స్‌లో 
ఎప్పుడూ యాక్టివ్‌గా ఉండే ఆయన సోషల్ మీడియాలో ఒక్క 
పోస్ట్ పెట్టా రంటే చాలు.. కోట్లలో లైకులు, షేర్లు , కామెంట్స్ 
వచ్చిపడతాయి. క్షణాల్లో  వైరల్‌గా మారుతుంది. ప్రపంచవ్యా-
ప్తంగా యూట్యూబ్‌లో 20 మిలియన్లకు పైగా సబ్‌స్క్రైబార్లు  
ఉన్న రాజకీయ నేతగా ప్రధాని మోదీ అగ్రస్థా నంలో నిలిచారు. 
ఆయనకంటూ అధికారిక యూట్యూబ్ ఛానెల్ ఉన్న సంగతి 
తెలిసిందే. ఇందులో ఆయన చేపట్టే అన్ని ప్రారంభోత్సవాలు, 
అధికారిక కార్యక్రమాలు, ఇంటర్వ్యూలు ప్రసారమవుతాయి. 
మరి ఈ ఛానెల్‌కు ఎంతమంది సబ్‌స్కైబర్లు  ఉన్నారు. ఎంత 
ఆదాయం వస్తుందో తెలిస్తే షాక్ అవుతారు.ప్రధాని మోదీకి 
ఫేస్‌బుక్, ట్విట్టర్, ఇన్‌స్టా తో సహా వివిధ సోషల్ మీడియాలో 
ప్లా ట్‌ఫామ్స్‌లో అకౌంట్లు  ఉన్నాయి. అదేవిధంగా ఆయనకు ఓ 
అధికారిక యూట్యూబ్ ఛానెల్ కూడా ఉంది. ఈ ఛానల్ 2007 
అక్టో బర్ 26వ తేదీన ప్రారంభించారు. ఈ ఛానెల్‌కు 26 మిలి -
యన్లకు పైగా సబ్‌స్క్రైబర్లు  ఉండగా.. ఇప్పటివరకు 29,272 
వీడియోలు పోస్ట్ అయ్యాయి. ఇక ఆ వీడియోలకు మొత్తం 636 
కోట్లకు పైగా వ్యూస్ వచ్చాయి. ఓ నివేదిక ప్రకారం ఈ ఛానెల్ 
ద్వారా ప్రధాని మోదీకి నెలకు రూ. 1.62 కోట్ల నుంచి రూ. 4.88 
కోట్ల ఆదాయం వస్తోందట.

శ్రీ వాసవి కన్యకా పరమేశ్వరి దేవాలయంలో 
భోగిమంటల కార్యక్రమం

- జయభేరి, దేవరకొండ :
దేవరకొండ శ్రీ వాసవి కన్యకా పరమేశ్వరి దేవాలయం ఆవరణలో భోగి మంటలు 
కార్యక్రమం నిర్వహించినారు ఈ కార్యక్రమంలో  అధ్యక్షులు చీదెళ్ల వెంకటేశ్వ-
ర్లు , కార్యదర్శి సముద్రాల ప్రభాకర్, కోశాధికారి కొత్త సుబ్బారావు  వాసవి క్లబ్ 
అధ్యక్షులు సముద్రాల సహదేవ్ , కార్యదర్శి గార్లపాటి శ్రీనివాస్, కోశాధికారి 
ఇడుకుల పుల్లయ్య ,వాసవి వనితా క్లబ్ అధ్యక్షురాలు గుమ్మడవెల్లి మహాలక్ష్మి, 
కార్యదర్శి వీరమల్ల భాగ్యమ్మ, కోశాధికారి షీలా చంద్రకళ ,నీల బుచ్చయ్య, 
పంగునూరు లింగయ్య, గోవిందు కొండయ్య,నీల రవికుమార్, నీలా అశోక్, 
తదితరులు పాల్గొన్నా రు.

చిన్నారులకు భోగి పండ్లు

- జయభేరి, దేవరకొండ :
శ్రీ వాసవి కన్యకా పరమేశ్వరి దేవాలయంలో ఐదు సంవత్సరాలు లోపు చిన్నారుల-
కు సంక్రాంతి పండగ సందర్భంగా భోగి పండ్లు  పోసే కార్యక్రమం ఆలయ కమిటీ 
వారు నిర్వహించినారు. ఈ కార్యక్రమంలో ఆలయం అధ్యక్షులు చీదెళ్ల వెంకటే-
శ్వర్లు , కార్యదర్శి సముద్రాల ప్రభాకర్, కోశాధికారి కొత్త సుబ్బారావు, లయన్ 
సముద్రాల ధనంజయ, నీలా రవికుమార్, గోవిందు కొండయ్య, ఆతుకూరు ఆం-
జనేయులు, తేలుకుంట్ల రవి, పంగునూరు లింగయ్య, పంగునూరు శ్రీనివాసులు, 
తదితరులు పాల్గొన్నా రు.

ట్రేడ్ లైసెన్సల మాఫియా

- జయభేరి, హైదరాబాద్, జనవరి 13:
కంచే చేను మేసిన చందంగా సర్కిళ్లలో అధికారులు ట్రేడ్ లైసెన్స్‌ల వెరిఫికేష -
న్‌లో పలు అక్రమాలు, అవినీతికి పాల్పడుతున్నట్లు  ఆరోపణలు వస్తున్నాయి. 
జీహెచ్ఎంసీ ప్రధాన ఆర్థిక వనరుల్లో  ఒకటైన ట్రేడ్ లైసెన్సులను వెరిఫికేషన్ 
చేస్తే కొంత మేరకు ఆదాయం సమకూరుతుందని భావించి కమిషనర్ వెరిఫికే -
షన్ ఆదేశాలు జారీ చేశారు. అయితే కొందరు అవినీతి అధికారులకు వరంగా 
మారినట్లు  కూడా విమర్శలున్నాయి.జీహెచ్ఎంసీ పరిధిలోని 30 సర్కిల్స్‌‌లో 
ఉన్న సుమారు రెండు లక్షల 49 వేల 522 ట్రేడ్ లైసెన్సులను మరోసారి సర్కిళ్ల 
వారీగా వెరిఫికేషన్ చేయాలని కమిషనర్ జారీ చేసిన ఆదేశాల మేరకు దాదాపు 
అన్ని సర్కిళ్లలో గడిచిన పదిహేను రోజులుగా వెరిఫికేషన్ కొనసాగుతుంది. 
అన్ని సర్కిళ్లలోనున్న ట్రేడ్ లైసెన్స్‌లలో అత్యధికంగా 34 వేల 137 ట్రేడ్ లైసె -
న్స్‌లు గోషామహాల్ సర్కిల్‌లో ఉండగా, అత్యల్పంగా చాంద్రాయణగుట్ట‌లో 
2451 ఉన్నట్లు  సమాచారం. ఈ ట్రేడ్ లైసెన్స్‌లకు సంబంధించి కొనసాగుతు -
న్న వ్యాపారాలు తీసుకున్న లైసెన్స్ ప్రకారమే కొనసాగుతున్నాయా? అదనంగా 
వ్యాపార లావాదేవీలు ఏమైనా జరుగుతున్నాయా? అన్న కోణాల్లో  ఈ వెరిఫి -
కేషన్ కొనసాగుతున్నట్లు  సమాచారం. ఏండ్ల కింద తీసుకున్న ట్రేడ్ లైసెన్సు-
లకు సంబంధించి కొనసాగుతున్న వ్యాపారాలు నేడు ఒకటి నుంచి రెండు, 
మూడు మలిగీలకు, అంతస్తులకు విస్తరించిన వాటిని తాజాగా అప్ డేట్ చేస్తే 
కొంత మేరకైనా బల్దియాకు లాభం చేకూరుతుందని అధికారులు భావించగా, 
స్వామి కార్యం స్వ‌కార్యం అన్న చందంగా కొందరు అధికారులు సర్కిళ్లలో ట్రేడ్ 
లైసెన్స్‌ల దందాలను కొనసాగిస్తున్నారు. ముఖ్యంగా వ్యాపారస్తుల నుంచి 
బేరసారాలు కుదుర్చుకుని పాత లైసెన్సుల ఫీజులనే కొనసాగిస్తూ జీహెచ్ఎంసీ 
ఖజానాకు రావాల్సిన నిధులను దారి మళ్లిస్తున్నట్లు  ఆరోపణలున్నాయి.ఏళ్ల 
క్రితం జారీ చేసిన ట్రేడ్ లైసెన్స్‌లను ప్రస్తుత క్షేత్ర స్థా యి పరిస్థితులకు అనుగు-
ణంగా అప్‌డేట్ చేసేందుకు కొందరు కార్పొరేషన్ ఉద్యోగులు నిజాయితీగా 
విధులు నిర్వహిస్తుండటంతో.. కొందరు డిప్యూటీ కమిషనర్లు , మెడికల్ ఆఫీ-
సర్లు  అడ్డు పడుతున్నట్లు  సిబ్బంది బాహాటంగానే చెబుతున్నారు. వ్యాపారస్తుల 
నుంచి బేరసారాలు కుదుర్చుకుని పాత ట్రేడ్ లైసెన్స్ కొనసాగించేలా డిప్యూటీ 
కమిషనర్లు , మెడికల్ ఆఫీసర్లు  వారికి సహకరిస్తున్నట్లు  ఆరోపణలు లేకపోలే-
దు. ఈ క్రమంలో అధికారుల అవకతవకలను ప్రశ్నిస్తున్న శానిటరీ జవాన్, 
లైజనింగ్ ఆఫీసర్లకు కారణం లేకుండానే నోటీసులు జారీ చేసి వేధింపులకు 
గురి చేస్తున్నట్లు  సమాచారం. ఇలాంటి పరిణామాలు ఇటీవలే ఖైరతాబాద్, 
మెహిదీపట్నం, బంజారాహిల్స్, జూబ్లీహిల్స్, సికింద్రాబాద్ సర్కిళ్లలో చోటుచే-
సుకున్నట్లు  వినికిడి. ఈ వ్యవహారంపై నోటీసులు స్వీకరించిన కొందరు ఉద్యో -
గులతో పాటు మరి కొందరు యూనియన్ నేతలు సంక్రాంతి పండుగ తర్వాత 
కమిషనర్ వద్ద పంచాయతీ పెట్టేందుకు సిద్దమవుతున్నట్లు  తెలిసింది.

పండుగ వేళ అధికారులను బదిలీ

- జయభేరి, అమరావతి, జనవరి 13:
సంక్రాంతి పండుగ వేళ ఏపీ ప్రభుత్వం కీలక ఆదేశాలు జారీ చేసింది. 2021-
22 బ్యాచ్‌కు చెందిన ఐదుగురు ఏపీఎస్‌ అధికారులను బదిలీ చేసింది. ఈ 
మేరకు సోమవారం నాడు ఉత్వర్వులు జారీ చేసింది.చింతపల్లి ఏఎస్పీగా నవ-
జ్యోతి మిశ్రా, నంద్యాల ఏఎస్పీగా మందా జావళి ఆల్ఫోన్‌కు పోస్టింగ్‌ ఇస్తూ 
ఏపీ ప్రభుత్వం ఉత్తర్వులు ఇచ్చింది. అలాగే,, రాజంపేట ఏఎస్పీగా మనోజ్‌ 
రామ్‌నాథ్‌ హెగ్డే, కాకినాడ ఏఎస్పీగా దేవరాజ్‌ మనీశ్‌, తాడిపత్రి ఏఎస్పీగా 
రోహిత్‌కుమార్‌ చౌదరిను బదిలీ చేసింది.

కంటికి రెప్ప‌లా కాపాడుకుంటా

మందా జగన్నాధానికిమందా జగన్నాధానికి కన్నీటి వీడ్కోలు కన్నీటి వీడ్కోలు

భక్తులకు పాదర్శకంగా సేవలు

ఆరబోతతో 
యువతకు 
చెమటలు..
ఒకప్పుడు తెలుగులో స్టా ర్ హీరోయిన్ గా ఒక 
వెలుగు వెలిగిన రకుల్ ప్రీత్ సింగ్.. ప్రతి ఒక్కరికి 
సుపరిచితమే. ఈ ముద్దు గుమ్మ గత కొన్నేళ్లుగా 
తెలుగులో ఏ ఒక్క సినిమాలో కూడా నటించలేదు. 
కానీ బాలీవుడ్లో  అడుగులు వేసి అక్కడ ప్రముఖ 
నిర్మాత జాకీ భగ్నానీ నీ ప్రేమించి మరీ వివాహం 
చేసుకుంది. రకుల్ ప్రీత్ సింగ్ గురించి తెలుగు 
ప్రజలకు ప్రత్యేకంగా చెప్పాల్సిన పని లేదు.. 
తన అందంతో, నటనతో తెలుగు ప్రజలను 
కట్టిపడేసింది ఈ చిన్నది. 18 ఏళ్ల వయసులో 
కాలేజీలో చదువుతున్నప్పుడే మోడలింగ్‌లో కెరీర్ 
ప్రారంభించి 2009లో  కన్నడ చిత్రం 'గిల్లి'తో 
తన హీరోయిన్‌గా కెరీర్‌ ప్రారంభించింది. ఇదిలా 
ఉండగా ఇటీవలే తాను ప్రేమించిన ప్రముఖ 
బాలీవుడ్ నటుడు నిర్మాత అయిన జాకీ భగ్నానీ నీ 
ప్రేమించి మరీ వివాహం చేసుకుంది. ఒకవైపు సిని-
మాలలో నటిస్తూనే , మరోవైపు గ్లా మర్ వలకబోస్తూ  
అందాల ఆరబోతతో యువతకు చెమటలు పట్టించే 
ప్రయత్నం చేస్తోం ది. అయితే తాజాగా ఈమె షేర్ 
చేసిన ఫోటోలు సోషల్ మీడియాలో షేర్ చేయగా 
అభిమానులు రకరకాల కామెంట్లతో కామెంట్ 
బాక్స్ నింపేస్తూ  వైరల్ చేస్తు న్నారు.

వన్‌ అండ్ ఓన్లీ టాలీవుడ్‌ హీరోగా 

బాలకృష్ణ  అరుదైన ఫీట్‌.. 
నందమూరి బాలకృష్ణ కాంపౌండ్ నుంచి వచ్చిన చిత్రం డాకు మహారాజ్‌. బాబీ దర్శకత్వంలో ఎన్‌బీకే 109 గా వచ్చిన ఈ మూవీ జనవరి 12న 

ప్రపంచవ్యాప్తంగా గ్రాండ్‌గా విడుదలైంది. ఓపెనింగ్‌ డేన ఈ చిత్రం బ్లా క్ బస్టర్‌ తెచ్చుకుంది. వరల్డ్‌  వైడ్‌గా ఓపెనింగ్‌ డేన డాకు మహారాజ్‌ రూ.56 

కోట్లు  వసూళ్లు  రాబట్టి.. బాలకృష్ణ కెరీర్‌లోనే బిగ్గెస్ట్‌ ఓపెనర్‌గా నిలిచిందని ఇప్పటికే మేకర్స్ స్టన్నింగ్ వార్తను షేర్ చేశారు. తాజాగా మరో క్రేజీ వార్త 

అభిమానుల్లో  జోష్ నింపుతోంది. ఇప్పటికే డాకు మహారాజ్‌ యూఎస్‌ఏ బాక్సాఫీస్‌ వద్ద రూ.6.50 కోట్లు  మార్క్‌ చేరుకుంది. అఖండ, వీరసింహారెడ్డి, 

భగవంత్‌ కేసరి సినిమాల తర్వాత మిలియన్ డాలర్ మార్క్ చేరుకున్న నాలుగో సినిమాగా నిలిచింది. యూఎస్‌ఏలో వరుసగా నాలుగు సినిమాలు 

మిలియన్‌ డాలర్‌ మార్క్ సాధించిన వన్ అండ్ ఓన్లీ టాలీవుడ్ హీరోగా బాలకృష్ణ అరుదైన రికార్డు  సొంతం చేసుకున్నాడు. డాకు మహారాజ్‌ సంక్రాంతి 

బ్లా క్ బస్టర్స్‌ నిలిచిపోనుందనడంలో ఎలాంటి సందేహం లేదు. రాబోయే రోజుల్లో  బాలకృష్ణ బాక్సాఫీస్ మేనియా ఎలా ఉండబోతుందో చూడాలి. ఈ 

చిత్రంలో బాలీవుడ్‌ డ్యాన్సింగ్ క్వీన్‌ ఊర్వశి రౌటేలా, ప్రగ్యాజైశ్వాల్ ఫీ మేల్ లీడ్ రోల్స్‌ పోషించగా.. రోనిత్ రాయ్‌, శ్రద్దా  శ్రీనాథ్‌,‌ చాందినీ చౌదరి 

ఇతర కీలక పాత్రల్లో  నటించారు. బాలీవుడ్ యాక్టర్ బాబీ డియోల్‌ విలన్‌గా నటించాడు. ఈ చిత్రాన్ని సితార ఎంటర్‌టైన్‌మెంట్స్‌, ఫార్చూన్‌ ఫోర్‌ 

సినిమా బ్యానర్లపై సూర్యదేవర నాగవంశీ, సాయి సౌజన్య సంయుక్తంగా తెరకెక్కించారు.

ఒక్క సినిమాతో 
పాన్ ఇండియాను షేక్ చేసింది..
సెలబ్రెటీ ఫ్యామిలీ నుంచి ఇండస్ట్రీలోకి నటిగా అడుగుపెట్టింది. ప్రస్తుతం ఇండస్ట్రీలో భారీ రెమ్యునరేషన్ తీసుకుంటున్న 
బ్యూటీస్ లో ఆ అమ్మడు ఒకరు. చిన్నవయసులోనే కోట్ల రూపాయిలను సంపాదించింది. అలాగే సోషల్ మీడియాలో నిత్యం 
గ్లా మర్ ఫోటోస్ షేర్ చేస్తూ నెటిజన్స్ మతిపోగొట్టేస్తుంది. ప్రస్తుతం ఈ బ్యూటీ వయసు 27 సంవత్సరాలు. కానీ కోట్ల కొద్దీ 
ఆస్తిపాస్తులు కూడబెట్టింది. చాలా  కాలంగా హిట్స్ లేక సతమతం అయిన ఈ వయ్యారి గతేడాగి పాన్ ఇండియా బ్లా క్ బస్టర్ 
హిట్ ఖాతాలో వేసుకుంది. దీంతో ఈ బ్యూటీ క్రేజ్ మారిపోయింది. ఒకే ఒక్క సినిమాతో ఏకంగా ఇండస్ట్రీని షేక్ చేసింది.  
ఇంతకు ఆ హీరోయిన్ ఎవరో తెలుసా.. ? ఆమె మరెవరో కాదు.. బాలీవుడ్ బ్యూటీ జాన్వీ కపూర్.
ప్రస్తుతం పాన్ ఇండియా లెవల్లో  ఓరేంజ్ ఫాలోయింగ్ క్రియేట్ చేసుకున్న ముద్దు గుమ్మ. హిందీలో విభిన్నమైన కథలను 
ఎంచుకుంటూ సినిమాలు చేస్తున్నప్పటికీ ఆశించిన స్థా యిలో సక్సెస్ కాలేకపోయింది. నటిగా అద్భుతమైన నటనకు ప్ర-
శంసలు అందుకున్న జాన్వీకి సరైన బ్రేక్ రాలేదు. గతేడాది యంగ్ టైగర్ ఎన్టీఆర్ సరసన దేవర సినిమాతో తెలుగు తెరకు 
పరిచయమైంది. ఈ సినిమా ప్రపంచవ్యాప్తంగా సూపర్ హిట్ కావడంతో ఈ అమ్మడు క్రేజ్ ఊహించని రేంజ్ లో మారిపో -
యింది. దీంతో తెలుగులో మరిన్ని ఆఫర్స్ క్యూ కట్టా యి. ప్రస్తుతం రామ్ చరణ్ సరసన డైరెక్టర్ బుచ్చిబాబు తెరకెక్కిస్తున్న 
మూవీలో నటిస్తుంది. అలాగే దేవర పార్ట్ 2లో నటిస్తుంది. దేవర సినిమా తర్వాత జాన్వీ క్రేజ్ అమాంతం పెరిగిపోయింది. 
27 ఏళ్ల వయసులోనే కోట్ల ఆస్తిని కూడబెట్టింది. తల్లి స్టా ర్ హీరోయిన్, తండ్రి బడా నిర్మాత అయినా కూడా జాన్వీ సొంతంగా 
సంపాదిస్తూ కోట్లు  సంపాదించింది. కొన్ని రోజుల క్రితం ఓ ఖరీదైన బంగ్లాను  కొనుగోలు చేసింది. అలాగే ఈ అమ్మడి దగ్గర 
కాస్ట్లీ కార్లు  ఉన్నాయి. అలాగే సోషల్ మీడియాలో అందాల ఆరబోతతో కుర్రాళ్లకు వెర్రెక్కిస్తుంది.




